Yon1:1 i Yon 1:11

Yon

Got so Weng so kamakikiw teinbisiw umi sung
uta ko.
1 Suwayo kamakikiw bakan uyo kidelongin
kudongin banim kal Weng ayo tein bisa. Kale
Weng bela Got so biyamsa ade Weng bela Got alata

a.

2 Kale Got so Weng so ika suwayo kamakikiw
teinbisiw.

3 Kale Got ayo Weng dim adikum ufek ufek
uyo kidel kusa. Kale ufek ufek adikum be Weng
belami banim so kidel kudongin banim.

4 Kale ata kuw Motabid kayo sun biydmin be
kinim imi Lanin

5 ade Lanin be midilin tem eiddba. Kale midilin
be wakbak Lanin ayo ten daudomu banim kala.

v 6 Kale kinim mak Got dabaddla tasa am win be
on,

7 kale ata tad nadano Ldnin ami kin walase.
Kale ami sung uyo weng bakoyama, adikum kidi
nadiwe wanang kinim adikum ika Lanin kinim
ami dim ken aket kudawokabiw.

8 Yon ata Lanin ba, kata aka mada Lanin ami kin
walamin kinim kuw tasa.

9 Kale Yesus ata Lanin tatun madak bakan tad
kinim eidyamano bidiw ko.

10Kale be Yesus alata bakan bu kidel ku nadale
bakan dim teinsa, kata bakan kayak ika Yesus ayo
atam kal keidongin banim.

11 Ade aka tad alam bakan tasa, kata alam kinim
iyo dakbu aket kudawongin banim keisiw.

12Kata kan ata Yesus ayo dew tam am ddadokaba,
ata kuw Yesus ayo dew yak alam aket tem dadane,

alo beta Yesus aka kinim be kitid daudawa ata
kuw Got man keidokaba. .
13 Got ami man keimin be dam wanang kinim

im man fukanin taw ba. Ade dam wanang kinim

num aket fukan bom kana bom naduwo man
fukanumo kalin taw ba ade kinim im aket fukanin
dim maek Got man keimin ba. Kata be Got aka
alata kuw kanoyama maek Got ami man keibiw

ko.

14 Kale Weng ayo madak kinim kei nada nu-
lum iwyak tem alandmsa. Kale nuka am lam-
lam uyo utamsuduw ade lamlam bela Natim Got
Min yanmak makuw ami lamlam. Kale aka afan
bakanin so min gelemin so umi mit kayak ko.

15Yon aka Yesus kin wala nadale am sung bakan
bom gan da bakoyam, “ ‘nam yan tem tadokaba
kinim aka nataw b4, aka amsun, watawo kaleyo
b4, aka alam kanom sun Motabid biydmin kinimo,’
kalesi, kinim ade be ka.” Kalesa.

16 Kale Yesus aka atin min gelemin kinim kayo
ata ufek ufek kidel uyo sawil kuyam kuyam
badano, kudu kudubuw kala.

17 Kale Natim Got aka weng sawa uyo Mosus
dim kuyamsa, kata kamane aka min gelemin so
tatun weng bakanin so uyo Yesus dim kal kudawa
nade ata num kukayaba kala.

18 Kale kinim so mak Got atamongin banim, kata
Min makuw ata kuw Got atam nadane Alaw teng
miskuno kal biyaba ade ata Alaw Got ayo daw kaim
teiyamase.

Be kala wok ban bomin kinim Yon ami weng ko.

19 Kale Yedusalem kal Yu kayak bowal so kinim
mit Liwai so imadaliw tad Yon dakadalaw, “kaba
kan ata?” Akiwe,

20 Yon aka weng iwdluyamongin banim weng fok
bakoyam, “naka Got Walusa Kinim amsun ba.”

21 Kalane, ika alo ddkadalaw, “kinim fasel im
weng, ‘lum senin kinim mak tadokabano,’ kalesiw
kai, kabadawe? Bade, kaba Ilaitsaye?” Akiwe, aka
bakoyam, “naka ba.” Kalane, isik bakodaw, “kaba
Ium senin kinime bade, ba?” Akiwe, aka fakadu
weng dam bakoyam, “bayo.” Kalane, ika weng

22 adik adik bakodaw, “bade, kaba kan ata?
Kaba fakadu dam weng bakoyamawo, kata weng
kudew yak nulum imaddliw tadbuw bakoya-
mumo, kaba kabalam sung uyo bakoyo?” Akiwe,

23Yon ayo lum senin kinim Aiseya weng bakosa
tuw bakoyam, “naka anang iwan sed gisa bakan
kal weng ganbi. ‘Kale kiba Kamokim leiw tudon
kuw keidawino.’ ” Kalesa.

_ _il Kale alo Fedasi kinimm madik imadaliw, tadiw
isi

25Yon dakadaliw, “fasel im weng Got ami Walusa
Kinim mak dabadéala tadokaba kalandmsiw ayo
‘nata ba, kalbaw, ade Ilaitsa ‘nata ba’ kalbaw, ade
lum senin kinim mak tadokabano, kalanamsiw,

‘nata ba’ kalbaw. Kale watawo kale wok ban
boyamin uyo boyabawe?” Akiwade,

26 Yon fakadu bakoyam, “naka wok tuw boya-
mono kanabi, kata kinim mak kim kal banim aka
kim iwyak tem be,

27 kale aka nam yan tem tadokaba. Kata
aka kinim abem kayo naka ken am as fakiw
dakadawomi banim, watawo kaleyo b4, naka mada
win banim kinim.” Yakeisa ko.

28 Kale kukuw adikum bulami kanamsiw uyo ki
Betani abiw leiw yak wok Yoddan yakan ddkamin
kal Yon ayo wok ban boya badano kanamsiw ko.

Yesus ata kuw Got ami iniman Siwsiw man ko.
29 Kale kana bi sidiwo matam kawdk Yesus ayo
Yon finang tadanane, Yon aka kaek fen atam
nadane bako, “kaek fen atamino! Siwsiw man be-
lata bakan kayak ban keimin uyo takan keiyamok-

aba ka. o _
30 Kale naka kinim belami sung uta bakoyam,

‘kinim mak nam yan tem tadokaba, aka nataw ba,
aka amsun, watawo kaleyo ba. aka alam kanom
sun Motabid biydmin kinimo.’” Yakeisi.

31 Kale naka nalaso kinim be nam kal banim,
kata nami tad wok ban boyabi umi dam be, naka
kanamino Isadael kayak ika Siwsiw man be kidela
atam kal keidino, kaleyo ka.”

32Kale nadane beta aka alam kin walamin weng
bakoyam, “naka Sinik Abem abid tikin kalo awon
s%msam madak abin taw kei tad kiwa dauda
atami.

33 Kale naka Siwsiw man be nam kal banim,
kata naka Got namadala tad wok bomin ban boy-
abi, ata bakonam, ‘kinim kan ata Sinik Abem
madak kiwa dauda tein be, ata Sinik Abem kiwa
imkanokabano.” Nakeise.

34 Kale naka atam nadino au afan kinim be Got
ami Min be, kale kal keisi ko.”

Yesus ami weng kidimin kinim walusa imi sung
uta ko.

35 Kale alo kana bi sidiwo matam Yon so alam
weng kidimin kinim alew so iyo tod alom nadiwe

Yon ayo

36 kalomo Yesus tadba ka. Kale nadane bako,
“kalak fen, Got ami Siwsiw man ade kal tada ka.”
Yakei nadane

37 beta Yon am weng kidimin kinim alow ika
weng bela kidi nadiwe yak Yesus ibik tein uniwe,

38 Yesus akal falmek kalomo ika ibik tein tad-
abiw ka. Yakei nadane weng bakoyam, “kiba
wataw fen tadbiwe?” Yakane, ika bakodaw, “Ud-
abai, kaba yakal teinabawe?” (Udabai, kalin be
kukumin kinim.) Kalin, kale be akiwe,

39 aka fakadu bakoyam, “tad nam biyabi uyo
utamino!” Yakane, afan ika uniw ki yak ami
biyaba utam nadiwade kal aso tein bi kuina atan
sinik alalew dim tadano kal, dabada unsiw ko.

40 Kale kinim alew Yon weng kidimin kinim
Yesus ibik tein unbiw bidi, mak am win be An-
dadu, Saimon Bita ami muk anung.

41 Kale Andadu ayo kamakikiw belasik kana
bisa. Kale aka alam muk anung Saimon fen
kamsi atam nadane bakodaw, “nuka Got Masaya
atabuw.” Kalesa. Ami bako Masaya kalesa, be
Walusa Kinim kalin, kata Gadik im weng ata
Kadais kalbiw.

42 Kale Andadu ayo alam muk anung Saimon
dew tad Yesus atamane, Yesus kaek fen Saimon
atam nadane bakodaw, “Kaba Saimon Yona ami
min. Kale kam win takukamokabi, ayo ki Sefas,
kakokabi.” Akeisa. Um mit uyo ki Tum, kata nuta
bako, ‘Bita’ kalbuw ko.

Yesus Filiw so Nataniel so gan ddyamsa umi sung
uta ko.

43 Kale alo kana bi sidiwo matam kawak Yesus
ayo Galili bakan kuda unono kanamom nadane

aka Filiw atam bakodaw, “tad nam ibik teinaw
unumo.” Akeisa.

44Kale Andadu so Bita so alow ika Filiw so abiw
makuw Betseidda kayak.

45 Kale Filiw ayo Nataniel fenom atam nadane
bakodaw, “nuka kinim mak atabuw ayo ki Mo-
sus ami buk kon tem sawa godusa so lum senin
kinim imi sung godusiw so kai, Yesus, Yosew man
Nasadet abiw kayak ami sung ka.” Akane,

46 Nataniel ayo yan kidaw, “kuin! Ken Nasadet
abiwo kal ufek ufek kidel uyo Nasadet kalo ta-
domane?” Kalane, Filiw asik bakodaw, “a tad
atamale!” Akane,

47Nataniel ayo Yesus alam dok didaw tadanane,
Yesus ayo kaek fen atam nadane bakodaw, “be-
layo ki afan Isadael kayak man low, aka atin dam
bakanin kinim.” Akane,

48 Nataniel asik ddkadalaw, “kaba yakno yakno
naka kabalam kal keisadawe?” Akane, Yesus asik
fakadu bakodaw, “naka as yet mit tem kal tein
badaw katamino, yanol Filiw aka gan ddkama ka.”
Akane,

49 Nataniel asiki bakodaw, “kuin! Kukumin
kinim kaba, Got ami Min ade kaba Isadael
Kamokim.” Akane,

50 Yesus asik bakodaw, “kaba atin afan, naka
afano nakaw bade, nam weng bakokam nadi, ‘as
yet mit tem tein badaw, katamino, kaki kayone?’
Kaba yanol kukuw makik makik amsun seng uta-
mokabaw uyo kalak alataw ba”

51 Akei nadane alo makso bako, “naka atin
afan dam bakokamon, kiba adikum abid tikin fal
bisuda Got ami ensel iyo abal dim daung madak
Got ami kinim dim tadbiw, tam unbiw kei bidiw

itamokabaw.” Akeisa ko.

2

Yesus wok kumadela wain wok keisu umi sung
uta ko.

1 Kale am dandmin alew banima Keina_ abiw
Galili bakan kal kinim mak wanang kudula, kinim

wanang iyo umi liwliw imin wanan bidiwo, Yesus

akun uluso uka kal teinbu kale.
2 Yesus so alam weng kidimin kinim so géan

dayamiw, yak kinim wanang kuduba umi liwliw

imin wanbiw kal uniw kale.
3Wain wok uyo adik wanediw banimune, Yesus

akun uyo min bakodaw, “kaba wain wok bo adik
banimu tei.” Akune,

4 Yesus ayo fakadu bakomam, “wanang kuba,
watawo kale nam bakanabawe? Wanang kinim
iyo kal naka ilim kal keidokabiw. Kata kamane bo
nam kukuw kanamin umi atan ba.” Wakane,

5 Yesus akun uyo wok fakudin kinim bakoyam,
“kiba Yesus weng bako yak kanodin maek kan-
odin yakba uyo kanamin kuw ko.” Yakeisu.

6 Kale am kaw tam kanabiw, be wok sun tum

tuw kidel kusiw bokuw kal mak bu. Kale be Yu
kayak imi wok ban bomin wok sun. Kale wok sun

makuw makuw bewak ami wok abuyamin be 100
lita ko.

7 Kale Yesus ayo wok fakudin kinim bakoyam,
“ket bidiwok ningbumino!” Yaka nade ika ningbu
bidiw bi buk weina kua teidune,

8 beta aka bakoyam, “kamane kiba ket katiw
tuw wok mak ilu kudew yak wanin kin moyamin
kinim kudawino!” Yakane, ika afan kanosiw.

9 Kale wanin kin moyamin kinim ayo wok ku-
madela wain wok keidu uyo wane utama, kata
aka wain ilu dew tadiw, mit be am kal banim, kata
wok fakudin kinim ilu dew tadiw, ika ilim kal.
Kale wanin kin moyamin kinim ayo kinim wanang
kuduba gan dddawa yak mul takung tem unane,

10 aka bakodaw, “adikum kan ita ban imin
kidelin uyo kanamin, kale kamakikiw kinim
tadiw iyo wain wok kidel asik dauyamiw wanan si
seng wanediw ka. Kaleyo kuw yak wain wok abal
banim uyo kukayamin, kata kawtane, wain wok
abal uyo kuti badaw bi kamane kal kuw misun
teidaw. Kale kanodaw be atin ken ko.” Akeisa.

11Kale bela Yesus ami kamakikiw mit kei kukuw
makik kano nadane yanol kanamin kukuw makik

makik yak Keinan abiw Galili kal bom alam kitid
uyo kuw misun teibada, alam weng kidimin kinim
iyo kal kei afan beyo, kale aket kudawansiw kai kal

ko.
12Kale kanabiwe, Yesus ayo alam weng kidimin

kinim so akun awtid so makuw dak Kabeniyam
abiw kal bi am seng keisiw ba ko.

Yesus Yol am unsa umi sung uta ko.

13 Yu kayak imi Akayam Unemin ban imin
wanin atan uyo mewso keidono kanamune, Yesus
ayo tam Yedusalem abiw nadane

14 gka Yol am kasadam tem ban dim be kalomo,
kinim tein fakadda bom buduma kau so siwsiw
SO awon samsam So sanbiw Kinim keidiw, kinim
madik tumon dbalaw keimin kinim keidiw, ika kal
tumon abalaw keibiw ka. Kale nadane

15 malang law geng kidel kudew nadanade law
geng tuw kinim so im buduma kau so siwsiw so

kanabiw iyo fotaba, kasadam tem kuda abiw dal
uniwade, aka abalaw keibiw kinim imi tumon uyo
sikela dibino nadanade tumon abalaw keibiw ban
uyo fal maek kumadesa.

16 Kale Yesus awon samsam sdnin Kinim
bakoyam, “kudew unino. Kiba nam Natim am

uyo wansiki dusikin am keiyabu ba.” Yaka ko.

17Kale alam weng kidimin kinim iyo Got godin
weng buk tem bakosu uyo finang dasiw uyo bako
nadu, “naka kalam Yol am kidel aket buta wanan
buduno, kayo naka kitid kuw tabe nadino Yol am
kidel daudino abem keidako, kale kanabi kala.”
Kalesa.

18 Kale Yu kayak isik weng kitid kuw bakodaw,
“kaba, yakndmin kukuw makik uta kukuyamaw
nuka kal keidomo, kaba afan Got alam kitid dim
kanam tadabaw kakokabuw!” Akiwe,

19 Yesus fakadu bakoyam, “kiba, Yol am bela

dakel ku ade alo am alewbino kuw kei kufodok-
abi.” Yakane,

20 Yu kayak isik fakadu bakodaw, “kuin! Yol
am belayo ki itol deng mak ade bako tadelak
bati madik kal (46) kal kei ginamin, beta alo
kaba bako nadawo am alewbino kuw kei kufodok-
abino, kalawe?” Akeisiw.

21 Kata am weng bakosa, be Yol am umi guton
bakosa b4, aka alam dam kanodokaba weng guton

buta bakosa.
22 Kale beta aka fom lung kal tald matam bane,

alo alam weng kidimin kinim iyo am weng bakosa
uyo aket finang da nadiwe im aket Got am godin
weng so Yesus weng so uyo afano kalesiw ko.

23 Kale Yesus ayo Yedusalem kal bom yak
Akayam Unemin ban imin wanbiw kal bom kinim

wanang seng Yesus am kukuw makik makik seng
kidelba uyo utam nadiwade win kufodaw bom

aket kudawiw. o
24Kata Yesus ayo wanang kinim aket kuyamon-

gin danim, watawo kaleyo b4, aka kinim adikum
bidi alam kal kayo ade

25 Yesus aka kinim imi kin walabiw uyo afan
yakongin banim, watawo kaleyo b4, kinim im aket
fukanin uyo Yesus alam kal kayo ko.

3

Yesus Nikkoddimas kukudawsa umi sung uta
ko.

1 Kale kinim mak win Nikkoddimas aka Yu

kayak gebom, aka alaso Fedasi gu im iwyak tem

e.

2 Kale aka midiliw kal tad Yesus bakodaw,
“Kukumin kinim, nuka nulum kal kaba Kukumin
kinim Got ata kamadala tasadaw kinim ade kam
kukuw makik makik kidelbaw, be kan kinim ata
mak kidel kudoma banim, kata Got aso badano, ki
ken kanodoma.” Akane,

3 Yesus ayo fakadu bakodaw, “atin afan naka
dam weng bakokamon kala. Kaba yak Got ami
kasak gu unono, kalaw kai, kaba alo man unak
kei nadawo beta ken yak Got ami kasdk gu uyo
unokabaw.” Akane,

4 Nikkoddimas asik bakodaw, “kuina! Yakno
yakno kinim fasel aka asiki man unak keidokaba?
Ade kinim fasel aka ken yak akun madom tem una
alo sawil daudomune?” Akane,

3 Yesus asik fakadu bakodaw, “naka atin afan
dam weng bakakabi. Kale bakan dim kinim aka
wok kumun tem so Sinik Abem ami tem so kal

man unak kei nadano beta yak Got ami kasak gu

unokaba.
6 Kale kinim ika dam kinim kayo dam man

fukanabiw, kata Got aka Sinik Abem kayo sinik
dauyamaba.

7Kale kaba beso kuwo kalin b4, nam bakabi be,
‘kaba asiki man unak kei nadawo kala.’

8 Kale gedul aka eibdn kal unba kal unba kei
badawengbude kidiyabaw, kata kaba am uneba so
tadeba so mit uyo kam kal banim. Kale kinim kan
ata Sinik Abem tabe alokso kinim kei dawkanba,
be gedul kanamala ulutaw.” Akane,

9 Nikkoddimas asik bakodaw, “be yakno yakno
biyone?” Akane,

10Yesus ayo bakodaw, “kaba Yu kayak kukumin
kinim, kata nam weng bakakabi uyo kam kal
banime?

11 Naka atin afan weng dam bakokami. Kale
nuka ufek ufek nulum kal keisuw sung uta ade
nulum ufek ufek atam kin wala bakodoluw,
kata kiba num kin walamin weng uyo kidilodiw

banim.
12Naka bakan dim kadak umi ufek ufek kanabu
sung bakabi, kata kaba afan kalongin banim. Kale

naka alo abid tikin umi ufek ufek kanabu umi
sung uyo bakokamon, kalokabi, be kaba yakno

yakno nadawo kal kei aket kunamodawe?

13 Bakan dim kinim bidiw ika mak tam abid
tikin mak unongin banim, kata abido Got ami

Kinim abid tikino tase ata kuw abid tikin kayak

kale ata kuw alam kal.
14 Kale Mosus aka anang iwan sed gisa bakan

kal faimkun kiksidin taw as gang dim daw tam
gida atam nadiwo wanang kinim im asanin uyo

banimdmsu, alataw Got ami Kinim ayo dafo dew

tam as dim dawtidiwo ika ataman bom nadiwo
sun biyamin uyo kudamokabiw kala.

15Kaleyo be kinim adikum kan ata atam nadane
aket kudawokaba ata sun biydmokaba ko.

16 Kale Got ayo bakan kayak aket fikale nadano
kayo alam Min yanmak makuw ayo dabadala
madak tase. Kale kan kinim ata aket kudawa
namti, aka daw mafak dddoma banim, kata aka
sun biydmin uyo kudulokaba ko.

17Kata Got ayo alam Min dabadédla madak bakan
tase, be kinim im mafak dadono, kale nadano tase
ba. Kata aka tad kail ba takeikuyamono, kale tase.

18 Kale kan ata Got Min ayo aket kudawa namti,
aka daw mafak dadoma b4, kata kan ata Got Min
ayo aket kudawongin banim namti, beta aka daw
mafak dddokaba ka. Watawo kaleyo ba, aka Got
ami Min yanmdk makuw ayo aket kudawongin
banim kayo ko.

19Kale wanang kinim imi taktaka imkanba umi
dam ude bulata ko. Naka Got alamiyo Lanin abid
tikin kalo madak bakan tasi, kata wanang kinim
iyo Lanin be aket kudawongin banim dako nadiwe
midilin ki aket kumamsiw. Be watawo kaleyo ba,
ika kukuw mafak seng keimusiw kayo.

20 Kale adikum kan ita mafak kuw keimusiw,
ika lanin itamomuno, kale adut boyabiw ade
ika maek lanin tem tade modiw banim, watawo
kaleyo b4, ilim kukuw mafak uyo kuw misun
teiyamomu kala kale nadiwo kayo ika finganabiw.
Kale imkanamabiw uyo im misun teida adikum
utamokabiw ka.

21 Kata kan ata afan weng uyo fakusa namti,

alam kukuw uyo maek lanin tadokabu. Kale be
watawo kaleyo b4, aka kukuw kidel kanamano,
kayo Got ta bom dakodawsa, kayo am kukuw uyo
kuw misun teidawokaba ka.” Kalesa.

Yon wok bomin kinim ata Yesus kin wala weng

bakosa. o
22 Kale nadanade Yesus so alam weng kidimin

kinim soiyoyak Yuddia bakan kaliso bom nadane
wok ban bomin boyamsa.

23Kale Yon aka alaso bakan Einon mewso Salim
abiw kal bom nadano wok ban boyamin boyamsa.

Kale bakan kawak ayo wok seng seng kayo kinim
seng tademin kuw kei bidiwo, wok ban boyamin
boyamsa.

24 Kale Yon ayo dew tam sok gimin am dawti-
dongin dako bidiwo,

25Yon alam weng kidimin kinim madik ikil kei-
diwade, Yu kayak makuw akal keida. Ikil wok ban
bomin kalan wengal fukansi nadiwe tad

26 Yon bakodaw kaliw ko. “Kukumin kinim
kaba, be atamal. Kinim yak wok Yoddan madik
kawso bada, kaba ami sung kin wala bakamsaw.
Kinim aka wok ban bomin boya bada, wanang
kinim adikum iyo am fukan unebiw kala.” Aki-
wade,

27 Yon asik fakadu bakoyam, “kinim aka ken

Got alata ufek ufek kudaba uta kuw ken kudu
kanamoma.

28 Kale kiba kilim kal, naka bako, ‘naka Got
Walusa Kinim ba, kata naka namadala nasik
gebom tasi, Got Walusa Kinim be yanol tadokaba.’
Kalesi.

29 Kinim mak aka wanang kudula namti, bu

wanang um kimak keiyamin kale alam akanum

kadik fakodawono, kaleba kinim ayo kidi nadane
kalfalokaba. Alataw kayo naka kanodin weng bu
kidi atin idak teinbi ka.

30Yesus ata tam amsun keida, nata madak katiw
keidokabi.

31 Kale kan ata aka elo tasa, ata ki adikum im
kadak abusa. Kan ata aka bakan be, aka bakan
amiade aka bakan sungki bakanaba. Kale kan ata
aka elo tasa, ata ki adikum im kadak abusa.

32 Kayo aka abid tikin ufek ufek atam kidi ayo
kin walayam bakoyam keisa. Kata am weng uyo
kinim adikum ika kidilongin danim.

33 Kata kan ata am weng kudew fakuydba, ata
kukuyam Got aka atin afan kalesa.

34 Kata kinim mak Got walu dabaddla madéak
tase, aka Got weng bakandaba uyo watawo kaleyo

b4, Got aka ulum kano sun kuw Sinik Abem muk
didaw be.
35 Kale Alaw Got aka am Min kalfalawin seng

kei nadano adikum ufek ufek uyo kudawa kudew
fakuyaba.

36 Kale kan ata Got Min aket kudawsa ayo sun
biydmin so be. Kata kan ata Min weng ilalula-
wokaba, aka sun biydmin uyo kuduloma banim,
watawo kaleyo ba, Got ami aket keng uyo kinim
be dew fakuda bokaba kala.”

4

Samediya wanang umi sung uta ko.

1 Kale Fedasi ika kidilomo, Yesus ata weng
kidimin kinim seng tade bidiw wok ban boyaba,
kata Yon ami weng kidimin kinim itane mada
katiw ita kuw wok ban bomin boyamsano, kalsiw.

2Kale be afan Yesus ata boyam badano b4, kata
bo ami weng kidimin kinim ita wok ban boyam
bidiwo, kayo aka kidilomo bo kanabiw ka.

3 Kale nadano aka Yuddia bakan bo kud4 asiki
Galili bakan unono, kale nadanade aket fukan da
tatun

4 Samediya bakan kal leiw unon, kale nadano
unsa.

5Kale Yesus ami yak Samediya bakan abiw mak
unsa, be Saikkad kal. Kale bakan be Yekkow alam
min Yosew bakan wakudawsa mewso kal ko.

6 Yekkow ami wok wanin wok tem uyo Kkal

bu kale. Yesus ayo leiw ei bi kun funlawuba,
kayo wok tem wok mewso kal finusa uyo ki atan
gubudim bikidano, kanamsa ko.

7 Kale beta Samediya wanang mak uka wok
lamono, kale tadune, Yesus ayo bakomam, “kuba

ken wok mak ilunamaw wanomine?” Wakan bom
keimane,

8 alam weng kidimin kinim itane yak abiw
dukum wanin san unbiw, kale

9 bude Samediya wanang uyo bakodaw, “kaba
Yu kayak kinim ade naka Samediya wanang,
watawo kale kaba wok kunamo, nakbawe?”
Akune, (Kata Yu kayak so Samediya kayak so
ika atama atamaydabiw ba.)

10 Yesus asik fakodu bakomam, “kata kuba, Got
ami min gelemin uyo kulum kal kei au, be kan
ata kuba wok kunamo, kale ddkadanaba, kalaw
namti, kuwsik dakadalawaw asik sun biyamin wok
kukamako.” Waka nade

11 wanang uyo bakodaw, “kawta, kaba wok ket

banim, wataw tuw ilulokabaw. Wok tem wok ayo
sikam un bi kabadakal” Akei nadune bakodaw,

“sun biyamin wok uyo yako kalo kudew tadok-
abaw.” Akei nadune alo bakodaw,

12 “Yekkow aka wok tem wok bela kuyamsa ayo
aka wok wanandmsa, aso alam muduw so ade
ami siwsiw seng so buduma kau seng so ika wok
wananamsiw, kata kam aket naka wok kukum ku-
namono, kalbaw bade, kaba num awadik Yekkow
amsun alatawe?” Akune,

13 Yesus asik fakadu bakomam, “adikum kan
ata wok bela wananamokaba, aka asawil wok tew
keiyamdamokaba.

14 Kata kan ata nam wok daudawi wanokaba,
aka wok atin gal dakudawokaba, kata nam wok
kudawokabiuyo wok amkin am dakuw wok mad-
mid fokat fokatba ulutaw am kidin tem uyo sun
biyamin kudulokaba.” Wakane,

15 wanang usik bakodaw, “kuin kaba, wok buyo
kunamawo wane, naka wok tew keinamdamin

banim kei nadino naka wok lamin kuddlono.”
Akune,

16 aka bakomam, “kuba yak kimak gan dadaw
nadawe alo tadal.” Waka nade

17 yka bakodaw, “nam kimak banim make!”
Akune, Yesus asiki bakomam, “kuba weng afan
bako nadaw, ‘nam kimak banimo,” nakanbaw.

18 Kata afan kuba kumi kimakal iyo auok kal

kamadusiw ade kamane kinim mak aso badaw be
kumi kimak b4, kum weng bakonamaw uyo atin

afan.” Wakane,

19 wanang usik bako nadu, “kawta, naka kaba
Ium senin kinim taw ka. Kakbi.

20 Num awadik kasal ika amgu belami tikin kal
Got suksuklawamsiw. Kata Yu kayak kiba bako
nadiw, ‘Yedusalem abiw kal ki Got suksuklawino.’

Kalanabiw.” Akune,

21 Yesus asik bakomam, “wanang kuba, aket
afano kalal am ddndmin uyo mewso tadbu, kale
Natim Got be amgu tikin kuw suksuklawin ba ade

Yedusalem kuw suksuklawin ba.
22 Kale Samediya kiba Got suksukin kukuw bo

kim kal banim, afan Yu kayak nuta Got suksukin
kukuw uyo nulum kal, kayo Got ami kail ba
takeikuyamin uyo Yu kayak dim kal bu.

23 Kale am ddndmin uyo mewso keibu ade ka-

mane kal keidu. Kale kan ata Natim Got tatun
suksuklawin kinim ika atin sinik tuw atin afan
tatun kuw suksuklawokabiw. Kale Natim aka
kanamin kinim ita suksuknamino, kale fenba.

24 Kale Got be Sinik kayo alam suksuklawin

kinim _ikil kano sinik tuw atin afan tatun kuw
suksuklawin kala.” Wakane,

25 wanang uka bako nadu, “naka nalam kal

Walusa Kinim ami win Kadais. Kale ami tadok-
aba, aka adikum ufek ufek sung uyo bakoyamok-

aba.” Akune,

26 Yesus fakadu bakomam “Walusa Kinim ade
nalata weng bakakabi ka.” Wakeisa ko.

27 Kana badane, alam weng kidimin kinim iyo
tada tada au nadiwe kalomo, wanang uyo Yesus
so weng bakabu ka. Kale weng kidimin kinim
iyo itam kol beso kanaba kuwo kalsiw, kata ika
bon tem weng mak bakodawongin danim, aket

tem kuw bako nadiwe watawnak kumamono kan-
abane? Watawo kaleyo uso weng bakanba? Kal

bom aket fukaniwe,

28 wanang ukal wok ket uyo kuda nadune yak
ulum abiw kayak bakoyam,

29 “tad nadiwo kinim be atamino, aka nam

adikum ufek ufek dil kanamusi uyo bakonama.

_ 30Kale be Walusa Kinim memak tei?” Yaku nade
ika abiw dukum kuda matam be Yesus finang

tadiw ko.

31 Beta Yesus alam weng kidimin kinim iyo
weng kitid bakodaw, “Kukumin kinim kaba,
wanin mak wanalo.” Akiwe,

32Yesus aka fakadu bakoyam, “naka wanin mak
wananbi. Kale be kim kal banim.” Yakeisa.

33Kale weng kidimin kinim iyo akol weng bako-
dawa bakodawa bom nadiwe bako, “kinim mak
wanin so kudelaw tadiw wanebane, bade ba?”
Kalaniwe,

34 Yesus ayo bakoyam, “nam wanin uyo ki Got

namadala tasi ami aket mok fidin ade ami wok
adikum adik faka tei kildlono kalin uta ko.”

35“Kale naka afan bakabi, kiba bako, ‘god kdmin
uyo kayow alalew buno,’ kalbiwe? Kalak fen naka
bakoyamon bindl be atamin, wanin be yakan kon
babu, kale be gulamongin mewso keiba.

36 Kale kamane kinim imin guldba kinim ami
kisol kudula uyo ulum kano sun sun biyamin umi
wanin fakoda tad tadba. Kale kanodano, imin
guldmin kinim so imin sun kaimin Kkinim so iyo
alew im kalfalin makuw keidin kala.

37 Kale weng bakamin belayo afan weng kale,

‘kinim mak imin sun kaimin ade kinim mak ata
imin guldmokaba kala.’

38 Naka kiba imadali yak bindlimin uyo gulamiw,
kata be kinim madik imi wok Kkitid faku nadiw
wanin kaidiw yakdnsano kibide mada im mikil
gulabiw kala.” Yakeisa ko.

Samediya kayak Yesus aket kudaw afano kale-
Siw sung uta ko.

39 Kale wanang um kin walamin weng uyo
Saikkad kayak bakoyam nadune, “aka ufek ufek
adikum nam iwdl kanamusi uyo bakonabano,”
kal buduno, kayo Samediya kayak seng iyo afano

kalesiw.
40 Kale Samediya kayak iyo tad Yesus atam

nadiwe ika weng kitid bakodaw, “nuso teinalo.”
Akiwade, kal bi am alew kei nadano unsa.

41 Kale Samediya kayak seng iyo Yesus aket
kudawsiw, watawo kaleyo b4, alam weng uyo
bakayam badano, kayo kale.

42 Tka wanang bakomam, “kum weng bakoya-
maw uyo nuka afan kakuw, kata atin nulum
kin wala atam naduwe afan aka bakan kayak
Watakayamin kinim kaluw kate.” Kalesiw.

Yesus gawman tabalasew man kasdya dausa
sung.
43 Am alew banima nade aka Samediya kuda

Galili bakan una.
44 Kale Yesus aka dil kukuyam bakose uyo bako,

“lum senin kinim aka alam bakan bo mada am
win banim kei bom bakanba.” Kalese kayo

45 gka yak Galili bakan unane, abiw kasel iyo
dew tam am ddasiw. Be watawo kaleyo ba, ika
tam Yedusalem Akayam Unemin ban imin wanin
atan kal, ata bidiw, Yesus aka kukuw makik makik
kana bada utamansiw kayo ko.

46 Kale Yesus aka asiki tad Keina abiw Galili
bakan kamakikiw alam wok kumadela wain
wok keisu abiw tadane, Gawman tabalasew mak
Kabeniyam abiw kinim amiman ayoasan bombe.

47 Kale kinim aka weng kidilomo, “Yesus Yud-
dia kuda Galili bakan tadabano.” Kaliw, kidi

nadanade aka yak Yesus atam munlaw bom,
“kaba yak nam min fikalono kanaba ayo kaba
dawfonamo.” Akane,

48 Yesus ayo bakodaw, “kiba kukuw makik

makik uta kuw_ utaman bom nadiwo afano
kalanaliw be.” Yakane,

49 Gawman tabalasew aka bako, “kawta, wabis-
ing maddk nam man atamawo fikalako!” Aka
nade

S0Yesus fakadu bakodaw, “kaba unalo, kam min
kasdkamokaba.” Aka nade kinim ayo Yesus weng
kidi nadano afan kalano dabadala una.

51 Kale leiw abe bom keimane, alam wok
fakudin kinim iyo tad leiw kal atam sung uyo
kidel bakodaw, “kaba, kam man ayo kasaya be.”

AKeisiw. o
52 Kale alaw ayo ddkaddyam, “wataw atan kal

nam min ayo kasayase?” Kalane, ika bakodiw,
“amsino atan gubudim biki daksikidano, kal
mdamin banimase.” Akeisiw.

53 Kale beta alaw ayo finang dadomo, Yesus
alam weng bakadawsa atan ki alataw kal min ayo

kasaba ka. Kalesa. Kale kukuw makik be mit so
atam nadiwe aso alam am makuw bidiw so iyo

Yesus aket kudawsiw ko.
>4 Kale Yesus ayo Galili bakan kal kukuw makik

makik alew mo kidel ku nadale Yuddia bakan
kuda, Galili bakan tasa ko.

)

Yesus kinim mak kasdya dausa umi sung uta ko.

1Kale yanol Yesus ayo yak Yedusalem Yu kayak
imin ban bobiw unsa.



Yon 5:2 xXxi Yon 5:10

2 Kale Yedusalem be wok mik mak Siwsiw Aw-
som mewsono kalomo, wok mik win Adameik im
weng Betseidda kalbiw, wok mik kinang kinang
be, kasadam auok kal mak falala dausiwo kale.

3 Kinim mafak iwén seng seng, sdk kukmalin

banim so kun iwan so kin mat so ika akal bom
tein bom wok mik kukmalako, kale fenabiw uyo

watawo kaleyo b4,

4 kalo makalo Got ami ensel ayo madak wok
mik ili falfalawane, kale kinim kan ata asik gebom
dak wok kumun una namti, ata alam iwdansa uyo
kenamaliwo kale.

5 Kinim mak aka kukmadlongin danim bom bada
biitol 38 kal aka akalin kuw bom biyaba. Kale itol
deng mak ade bati kal mak taw keisa.

6 Kale Yesus aka atamomo akdlin kuw biydmala
ka. Kale nadale alam kal keidomo kinim beyo
itol seng kamongin danim keisa ka. Kale nadale
dakadalaw, “kaba kasaim keidono kalbawe?”
Akane,

7 asanin kinim ayo fakadu bakodaw, “kawta,

naka kinim kan ata tad namadew dak wok kumun
kukmalba tem dadayo naka kenomi banim. Naka

dak unono kalomane, madik isik gebom dak uniw
kala, kalandbino.” Akane,

8 Yesus ayo bakodaw, “iwan kaba kan tod kalam
abin kon uyo kudew tod tod unalo!” Akei,

9 kei badane, beta wabising kinim ayo kasdya
alam abin kon uyo kudew kan tod unsa.

Kale am kanosa be Finuyamin atan kal ko.

10Kale Yu kayak iyo kinim kasdya ayo bakodaw,
“kamane uyo ki Finuyadmin atan kale weng abem
uyo bako, kabalam abin kon uyo kudew kamin

bdyo kaku ko.” Akiwe,

11 aka fakadu bakoyam, “kinim kasaya namuda
alata bakonam, ‘kalam abin kon uyo fidu kudew
unalo!” Naka kala.” Yakane,

12 jka bakodaw, “be yakndmin Kkinim ata
bakokam, ‘abin kon fidu kudew unalo!” Kakane,”
akaniwe,

13 Yesus ayo kalo kinim tem namas kala kayo
kinim ayo bako, kan ata kidela namuda kaloma
banim.

14 Kale yanol Yesus ayo Yol am kal, kinim ayo
atam nadane bakodaw, “kaba kalam ban keimin
uyo kudalal kala, masi kanamom kalam kal funin
uyo makso kudulolaw.” Akeisa.

15 Kale kinim ayo yak nadane Yu kayak
bakoyam, “kinim kasdya namuse ayo Yesus
atano.” Kalesa ko.

16 Kaleyo Yesus ayo Finuyamin atan kal kanodin
ufek ufek uyo kana badano kayo, Yu kayak iyo

daw mafak dakansiw.
17 Kale Yesus ayo bakoyam, “nam Natim ayo

ulum kano sun kuw wok faku kudew tad kamane
so di kanaba ade naka nalaso kanabi.”

18 Kal badano kayo, Yu kayak iyo Yesus an-
biduw, fikalako kanamiw uyo Finuyamin atan
umi sawa kuw lukelba. Akei nadiwo ba, kata am
weng so bako nada “Got be nalam Natimo” kalba.
Be ika atamomo am weng bakaba uyo naka Got
alataw kalin taw kei be ka. Kalom nadiwo kayo
ko.

19 Yesus ayo fakadu bakoyam, “naka atin
afan bakanyabi, Min ayo ken alafin ufek ufek
kanamoma ba, aka alam Alaw atama kanaba



Yon 5:20 Xxiii Yon 5:26

ki kanamala uyo watawo kaleyo ba, Alaw alam
kanaba ki Min akal alaso kanamala.

20 Kale Alaw ayo Min aket kudawsa, kayo
kukuw adikum kanaba uyo kukudawaba kala.

Kale kamane kanamin kukuw katiw utamanbiw.
Kata am kukuw dukum uyo yanol kanodano, kiba

aket madiw kalokabiw.

21 Kale Natim ayo fikalendmin uyo td imu nada
kaunsin sinik dauyamse. Kale ami aket kanamsa
kai, Min asik Alaw aket ki kudu nada asik yak
kan ata alam aket kudawa be ayo kaunsin sinik
kukadaba kala.

22 Kale maksino Alaw aka kinim mak afeta
imudongin danim, kata afetin kukuw uyo atin

adikum kudala yak Min ami dim abu, Min ata
fakube kala.

23 Kaleyo wanang kinim adikum Min ken win
kufadawin uyo, Alaw win kufadawin ulutaw kei-

dawin kala. ~Kale kan ata Min ami win so
kufadawongin banim namti, Min dabadala tasa ami

Alaw win so kufadawongin danim ka.

24 Naka atin afan bakayabi, kale kan kinim ata
nam weng kidiba namti, Got namadala tasi alaso

aket kukddaba ka. Aka lim tuwdmin sinik so be
ade aka daw mafak dddoma banim kei nada aka
fikalandmin ban bu kudd akamam nada yak kaun-

sin biyamin ban tase kala.

25 Kale naka atin afan bakayabi, am ddndmin
uyo mewso keibu ade kamane kal keidu, kale
fikalindmin iyo Got ami Min weng kidilokabiw

ade kan ita kidilokabiw ika kaunsin sinik kudu
bokabiw.

26 Kata Alaw aka kaunsin sinik kale Min akal
abin kudawa matam kaunsin sinik keiba kala.

27Kaleyo Got ayo alam Min kitid kudawa kinim
afetba uyo watawo kaleyo b4, aka Got ami Kinim
kayo ko.

28 Kiba weng bela kidi aket madiw kaliw namti,
weng belayo kidilin, am dandmin mew tadbu, kale
adikum fikalanin iyo ilim fom lung tein bidiw ika
am weng kidilokabiw kala.

29 Kale ika fom lung kudd matam bokabiw
kala. Kale yaknamin kinim ata kidel kuw keimusa
namti, ata ken bokaba ka. Yak kan kinim
ata mafak kuw keimusa namti, aka daw mafak
dadokaba.

30 Kale naka ufek ufek mak nalam aket tei
kanamomi danim, kata naka afetin uyo nalam

Natim weng kidi nadino kuw kanamokabi, beta
nam afetin uyo kidel keidokabu kala. Kale be
watawo kaleyo ba, naka nalam aket tei kanamomi
b4, kata Natim namadala tasi, am aket fukanin uta
kunamano, kuw kanamin kayo ko.”

Yesus kin wala nada bakanin weng sung uta ko.

31 “Alo naka nalata asiki nalam kin walamin

keidokabinamti, kiba nam kin walamin weng uyo
kidi au, afan kaloliw banim.

32 Kata Natim ata nam kin walamin kinim, kale

naka nalam kal, ami nam sung kidel bakanba uyo

atin afan. .
33 Kiba weng kudaliw yak Yon atamu am kin

walamin weng bakoda kidi nadiwade am Kkin
walamin weng uyo bakanyamsa be atin afan ko.

34 Kale kinim imi kin walamin weng uyo bayo
kalbi, kata naka beta bakoyamino uta watakoy-
amokabu kala.

35 Kale Yon aka yakom kaifodin taw kei nada
lanin kuyama. Kiba ami ldndmin aket kumam
kalfalbiw.

36 Kata nam kin walamin uta amsun, Yon ami

kin walamin be katiw. Kale Natim wok kunama
fakusi uyo atin kila faka teidokabi ade kamane

faku bom bi uta kukuyamu kilim kal keidomo,

Natim ata namadala tasi kalokabiw. _
37 Kale Natim namadala tasi alata ki nam kin
walamin keiba ayo kiba am weng kidilongin

danim, am kibi uyo atamongin danim

38 ade am weng uyo kudew yak aket dddongin
danim. Ade kiba be watawo kaleyo kinim
dabadala tase ayo aket kudawongin banim.

39 Kiba Got ami buk weng godin seng kimaliw,
ayo watawo kaleyo ba, sun biydmin sinik uta
kudulumo, kale nadiwo kayo ka. Kale belami buk
godin weng sung beyo ki nam sung bakanbu.

40 Kata kiba mak maek nam mit tem tadongin
danim, kale kiba sun sinik biydmin uyo kuduloliw
ba ko.

41 Naka kinim im kalfalin bo kudulomi banim.

42Kata kiba nalam kal, naka nalam kal keidomo,
kiba Got kukuw kidel uyo kim aket tem mak bon-
gin banim.

43 Kayo naka Natim alam win tudow dim tasi,
kata kiba namudulongin danim, kata kan kinim
ata alam win tudow dim tadoma, ata kiba wabis-
ing dabuduloliw kate.

44 Kiba akanum win dukum bede kudawa ku-
dawa keimaliw, kata kiba win dukum Got amiyo

tadebu uyo kudulumo kaloliw banim. Kale kiba
yakno yakno kal kei afan kalokabiwe?
45 Kata kiba, kim aket fukanin bo kim kukuw

mafak mafak uyo nata Natim dim weng fine
bakoyamokabi b4, kata kim kukuw mafak umi
weng fine be Mosus, kilim mimin dok di ata dakoy-
amokabano kalesiw ata ka.

46 Kiba Mosus aket kudawiw namti, bo nam aket
kukanamin uta ka. Watawo kaleyo b4, aka nami
guton uta godusa make.

47Kata kiba am weng godusa uyo afan kalongin
danim, kale yakno yakno nam weng bakanbi uyo
afano kalokabiwe?” Yakeisa ko.

6

Yesus kinim seng wanin wak geleyamsa umi
sung uta ko.

1Yanol kabaddk Yesus ayo wok mik Galili win
mak be Taibidias yakan da un bi yak badang una
nade

24 wanang kinim seng seng iyo Yu kayak
Akayam Unemin ban imin wanin uyo mewso
keibu. Kale kal unumo, kale tad bom nadiwo
Yesus ami yan abo tadiw. Be watawo kaleyo b4,
ika ami kukuw makik makik uyo sun kuw kidel
bom kinim asanin kidel dauba kei badano, kayo
kale. Yesus ayo amgu lok fal tam nadane alam
weng kidimin kinim so dék tein alom nadane

>ayomik fada kalamo, kinim seng sengiyo alam
finang tadbiw kala. Kale nadane Filiw bakodaw,
“nuka yakal imin mak mo naduwo kanodin kinim
adikum bo kuyamuw wanokabiwe?” Akeisa.

6 Kale Yesus Filiw ddkadalawsa uyo alam kal ken

kanodokabi ka. Kale nadano kasen kei dawkuku
bakodawsa.

7 Kale Filiw ayo fakadu bakodaw, “kuin, wanin
200 Kina sanin, kata be ken kanodin kinim be ken
kikiw keidoma ba be.” Kalane,

8 alam weng kidimin kinim mak am win An-
dadu aka Saimon Bita am muk anung ayo bako,

9 “kinim mat ata bali luw budet katiw kim auok
kal ade takam katiw alew mak dewba, kata ya-

kno yakno kinim seng ika katiw mada bela ken
wanokabiwe?” Akane,

10 Yesus ayo weng kidimin kinim bakoyam,
“kinim bakoyamiw dak teinino!” Yakeisa. Bakan
kawak ayo badasal seng temo kale kinim iyo ki
5000 kalbiw, deng seng seng iyo dak teiniwe,

11 Yesus ayo budet kim kudu nadanade Got
ken keiyo, aka nade budet uyo wanang kinim
seng teinbiw iyo wak geleyam nadiwe takam ukul
kano geleyamino, yakano geleyamiw, wane gal
dakuyama bid liklikbisiw ko.

12 Beta wanang kinim iyo wanin wane bid lik-
lik kudaliwe, aka weng kidimin kinim bakoyam,
“wanin bid liklik kudaliw uyo kutad kutad keimin
kala, ituwin ba.” Yakeisa.

13 Kale ika budu dew tada tada kei nadiwe
men kilung kal budet kim auok kal umi wanediw

galyama kudaliw fako abusiw uta ko.

14 Beta yanol ika kukuw makik Yesus kanoda
uyo utam nadiwade bakodiw, “bela atin afan aka
lum senin kinim Got bako dabadayami madak
bakan tadokabano.” Kalesa kai, kabe kalaniwe,

15 Yesus alam kal keidomo im aket fukanin uyo
daw kamok dadomo, kanabiw ka. Kale aka imada
nadane asiki alafin amgu tikin unsa ko.

Yesus wok dang dim kamsa umi sung uta ko.

16 Am kuina kabadak weng kidimin kinim iyo

dak wok mik
17 abe nadiwe kunu dim tein wok yakan da yak

wok mik Kabeniyam abiw unumo, kale abemiwe,
Yesus ayo midiliw kawdk ayo aso tad itamongin

danim kalo be.
18Kale gedul amsun mak tabe nada daw tad wok

daka bada, wok fikmin fakmon taba,

19 kale ika kunu kudew un bi yak wok iwyak
mewso uniw. Ika Yesus atamomo wok dang dim
tod tod kunu finang tadba ka. Kale nadiwe ika
finganin seng keidiw.

20 Kata aka bakoyam, “nalata bo, kiba finganin
ba” Yakane,

21 jka aket kidel kidel dabaddliw matam kunu
dim tadako, kalaniwe, wabising kunu ade wok

badang ilim unumo, kanabiw kal teinbune, kale-
siw ko.

22 Am mak ddnane kinim seng wok mik madik
kal imada tasidiw iyo finang daddomo, amsino be
kunu makuw, kayo Yesus alam weng kidimin
kinim ita kuw kunu tem unsidiw, kata Yesus alami
ata tam tein unongin banim, kalansiw.

23 Kale kunu madik mak abiw Taibidias kal
tad Yesus alam budet Got ken keiyo, aka wanang

kinim wansiw kal tadiw kale. )
24 Wanang kinim iyo finang dddomo Yesus so

alam weng kidimin kinim so iyo banim. Kale yak
kunu tadiw im tem tein nadiw Kabeniyam abiw
kal Yesus fen unsiw ko.

Yesus be imin ko.
25 Kale kinim iyo wok madik kal Yesus atam
nadiwe bakodaw, “Kukumin kinim kaba, wataw
atan kal tad kadak tasadawe?” Akiwe,

26 Yesus ayo bakoyama ko. “Naka atin afan
bakoyamon, kim nam fen tadbiw, be nam kukuw

makik makik kanamsi umi mit uta kale nadiwo
tadiw ba. Kata kiba imin kanoyami wan bi, mat

weinyamase, kayo nam fen tadiw.

27 Kale kiba imin bo fomokabu, umi wok uta
faku kdmin b4. Kata sun biydmin sinik umi wok uta
faku kdmin kala. Kale wanin ayo ki Got ami Kinim
ata kuyamokaba, ayo ki Got alata walu dawti am
win kufadaw kdmamino. Akeisa uta ka.” Yakane,

28 jyo bakodaw nadiwade, “yakno naduwo Got
ami wok fakdmin uyo fakudokabuwe?” Akiwe,

29 Yesus ayo weng bakoyam, “Got ami wok ade
kinim dabadala tase, ami aket kudawokabiw beta
kuw kala.” Kalane,

30jka dakaddlaw, “kaba kukuw makik makik uta

kukudawo kal kei naduwo maek kam mit tem
tadom aket kukamumo, kale yaknamin kukuw uta

kukuyamokabaw?

31 Num awadik kasal ika anang iwén sed gisa as
banim bakan kal tein bidiwo, abid tikin kalo imin
budet kutina badano, wananbisiw uyo Got ami
godin weng bakosu, ‘kale ayo abid tikin kal wanin
kukayam bada wananbisiwo,” kalesu.” Akiwe,

32 Yesus asik bakoyam, “nayo atin afan
bakayabi. Buyo Mosus ata ta bom abid tikin
kal wanin kuyamsa ba, bu nam Natim ata ta bom
nadano abid tikin kal wanin afan kuyamsa.

33 Kale Got ami wanin uyo ki, Got ami Kinim
abid tikin kalo dabadala madak bakan kuw
tabodu kaunsin sinik kukayaba ka.” Yakane,

34“kamane atan kudew tad kadak di kudew una
uyo wanin kukayamalo.” Akiw ko.

35 Kale Yesus ayo bakoyam, “nalata ki sun
biydmin umi wanin ka. Kinim kan ata nami mit
tem tada kai, aka wanin tew so keidawoma banim
ade kinim kan ata nam aket kunama kai, aka wok
tew so keidawoma banim.

36 Kale naka weng bakoyamsi. Natamanin bude
keisiw, kata kiba afan kale aket atin kunamongin
banim.

37Kale wanang kinim adikum kan ita Natim Got
alata bakadu kunama, ika tad nalam mit tem kal
tadokabiw, naka fota bomi banim.

38 Nam abid tikin kalo tasi, be nalam aket tein
tasi ba, kata Got alata namaddala madak ami aket
fukanin uta kidelono, kale tasi.

39 Kale ami aket fukanin kai, kinim nalami
keibiw iyo katiw mak imaddalomi banim, kata am
afung am danamin kal ifodokabi.

40 Kale nalam Natim aket fukanin ayo ki, kan
ita nalam Min atam aket kudawiwe, naka sun
biydmin kuyam nadine am afung am ddnamin kal
adikum ifodono, kal ba ko.” Kalesa.

41 Kale Yu kayak iyo weng dudu bom nadiwe
am weng bako, “ ‘nayo abid tikin kalo imin sun
biyamino tasi.’ Kalese, beta ka.” Kalsiw.

42 Kale iyo bakodiw, “bela Yesus Yosew ami
mine? Am akun so alaw so ika nulum kal, yakno
yakno am weng bako nada, ‘abid tikin kalo, kuda
tasi.” Kalbane?” Kalaniwe,

43 Yesus ayo bakoyam, “kiba weng dudu una
tada bom namakanin ba.” Yakei nadane bakoyam,

44 “kinim bisok so alam aket tei maek nam mit
tem tadoliw banim, kata Natim namadala tasi,
alata dew maek nalam mit tem tadane, naka
kinim be afung am ddnamin kal dafodokabi.

45 Kale Got ami lum senin kinim ika bako, ‘Got
aka wanang kinim adikum iyo kukuyamokaba.’
Kalesiw. Kale wanang kinim adikum, kan ita
Natim Got ami weng kidi nadiwe kal keidokabiw,

beta ika maek nami mit tem kal tadokabiw ka.
46 Kale kinim mak Natim Got atamongin banim,

kata Got alata kinim dabadala tase, ata kuw Alaw
atamase. .
47 Naka afan bakayabi, kan ata nam aket ku-

namokaba, kinim aka sun biydmin kudulokaba.
48 Kale nalata ki sun biydmin umi wanin ka.
49 Kim kawadik kasal ika anang iwan sed gisa

as banim bakan kal abid tikin mana madak tade
budu wananbisiw, kata ika fikalesiw.

50 Kata kamane abid kalo wanin ade nalata
madak tadbi, kayo kinim kan ata be waneda kai

aka fikaloma banim. . o
51 Naka lim tuwdmin wanin abid tikin kalo
madak tasi. Kaleyo kinim kan ata bemi wanin

wanokaba ayo ki, sun kuw bokaba. Wanin beyo
ki nalam dam ade bu bakan dim kinim kuyamino,
ika wane nadiwe lim tuwamokabiw ko.”

52 Yakei kei badane, Yu kayak iyo tako dau
nadiwe wengal fukaniw ko. “Yakno yakno kinim
ami dam uyo kuyama, wanokabuwane?”

53 Kalaniwe, Yesus ayo weng bakoyam, “naka
atin afan bakayabi. Kale kiba lim tuwdamin sinik
somakkim tem bongin danim, kale Got ami Kinim
amidam so amikaim so wanokabiw, beta kiba lim
tuwamin sinik so keidokabiw.

>4 Ade kan ata nam dam so kaim so wanokaba
ata sinik so biyamin keidokaba. Kale am afung am

danamm kabaddkal kinim be dafodokabi.
> Nam dam uyo ki atin wanin tatun ade nam

kalm uyo ki atin wok wanin tatun kala.

56 Kale kan ata nam dam so kaim so wanokaba,
aka maek nam dim takudokaba ade naka yak am
dim takudokabi.

>7Kale alataw be ki Natim sun biydmin kinim ata
namadala tasi, kayo nakal sun biyamin sinik so bi.
Watawo kaleyo ba, Natim teinba kayo kala. Kale
kan ata nam dam wananba kai, aka sun biyamin
keidokaba. Kale be watawo kaleyo ba, nam teinbi
kayo ka.

58 Kale wanin bela abid tikin kalo tasa. Kale
kan ata wanokaba aka lim tuwamokaba, kata bela
num awadik kasal im abid tikin wanin madak
tada wane fikalesiw taw ba.”

59 Kale aka weng bela, Yu kayak kawed am

Kabeniyam abiw kal kukuya bom bakayamsa ko.

Weng kidimin kinim seng Yesus dabadd unsiw
sung uta ko.

60 Kale weng be kidimom nadiwe alam
weng kidimin kinim seng ika bako nadiw, “am
kukuyaba be fitin ade be kan ata kuduloma?” Kal

bom nadiwe o
61weng dudu una tada bom keimiwe, Yesus ayo

alam kal kei bakoyam, “weng belata tabe aket kuw
mafak ddyamune?” Yakei nadane

62bakoyam, “kiba kanabiw, kata Got ami Kinim
ami kamakikiw teinansa unano, kale iw iw kaekal
tamba atamokabiw be kim aket fukanin uyo yakn-

odokabiwe? _
63 Sinik Abem ata biydmin uyo kukdayaba, kata

dam uta sinik kuyamomu banim. Kale weng
kukuyabi uta ki sinik ade biyadmin ka.

64 Kata madik kiba aket kunamongin banim.”
Kale Yesus ayo kamakal kal kei kan ata aket ku-

dawsa ade kan ata aka wasi gi dauyamokaba, kale

kal keisa.
65 Kale aka alo weng bakoyam, “belata kaleyo

naka bakayabi. Kan ata mak alam aket tein maek
nam mit tem tadoma banim, alam be Natim alata

kuw dakodawano kuw maek tadokaba.” Kalesa.
66 Kale belami dandmin ki, alam weng kidimin

kinim seng iyo dabada sakun da dumade am yan
makso abodongin danim keisiw.

67 Kale Yesus ayo alam weng kidimin kinim
kilung kal imadaliw iyo bakoyam, “kiba nuluso
imadala unumo kalbiwe?” Yakeisa ko.

68 Kale Saimon Bita asik bakodaw, “Kamokim
nuka kan finang unokabuwane? Alo kawta ilim
tuwamin weng ude faku badaw.

69 Kale nuka aket kukam naduwade nulum kal
keidomo, kaba Got ami Kinim Abem. Kalbuw.”
Akane,

70 Yesus ayo fakadu bakoyam, “naka kilung kal
kiba walu imudi, kata kinim makuw ata ki sinik
mafak kinim ko.” Yakeisa.

71Umiwengmit ayo ki Yuddas Saimon Iskadiyat

kayak ami sung kale aka Yesus ami kinim kilung
kal mak ade kabe, kata aka yanol Yesus wasi gi
dauyamokaba kayo ko.

7

Yesus Kikilaw Am Biydmin umi imin ban bomiw
unsa sung uta ko.

1 Weng kanabiw uyo banima nade Yesus ayo
Galili bakan bude falfal dakadu kudala, kata yak
Yuddia bakan uta unongin danim, watawo kaleyo
b4, Yu kayak iyo leiw fenom naduwo anbidumo
kanabiw kayo ko.

2 Kale Yu kayak imi Kikildw Am Biydamin umi
imin ban bomin am mewso keidu.

3 Kale Yesus alam muk anung iyo bakodaw,
“kaba kadak kuda yak Yuddia bakan unawo, kata
kam weng kidimin kinim, iyo kam kukuw makik
makik kanamabaw uyo imadalaw utamdamino.

4 Kinim kan ata kukuw kana bidino, wanang
kinim kal keidino, kalokaba mak wanan bom

iwal kanamokaba ba. Kale kaba kanodin kukuw
makik makik mak kanamon kalaw kayo misun

kalam gu fok kana badawo adikum wanang kinim
iyo katamino.” Akeisiw.

5> Kata alam muk anung iliso aket daudawongin
danim, kayo kanodin weng uyo bakodawsiw ko.

6 Kaleyo Yesus asik bakoyam, “nam atan kawak
wok fakanin uyo tadongin banim. Kale kiwta
unum kaloliw, be ken kibilim atan ka.” Yakeisa.

7“Kale kiba bakan kayak ika sakik itamodiw b4,
kata naka sakik natamsiw, bo watawo kaleyo b4,
naka im kukuw mafak kanamin, kin wala nadine
bakaya bidino kayo ka.

8 Kiwta kilifin ban imin wanan unino! Naka yan
tem tadokabi. Watawo kaleyo b4, nam atan uyo
mewso keidongin dakobu kala.” Kalesa.

9 Kale aka weng bako kale nadane Galili teina
nade

10 alam nikil iyo dabadd, ban imin wananumao,
kale uniwe, Yesus aka yanol unsa. Kata misun
leiw unsa ba, aka wanang kinim natamodiwo,
kale wan wén unsa.

11Kale ban imin wan bom nadiwe Yu kayak iyo

am leiw fen bom nadiwe bakodawa bakodawa kei
bom, “kinim be yakal benako?” Kal bom keimsiw.

12 Kale kinim ilim weng tem akol bakodawa
bakodawa kei bom nadiwe kinim madik iyo
bako nadiw, “aka kinim kidel” kaliwe, madik ita
bakodiw, “bd, aka kinim ibakayamaba” Kalan
bom dokansiw uyo

13 watawo kaleyo ika misun weng bakanongin
danim keimsiw b4, ika Yu kayak im itam fingan
bom nadiwo kayo ko.

Yesus ban imin wansiw kal kukuyamsa ko.

14 Ban imin wanan bidiw tow kikiw sak kei-
dane, Yesus yak tam Yol am kasadam tem tod
kukuyama.

15 Yu kayak ika aket madiw kale nadiwe
dakadaliw. “Yakno yakno kinim sukul keidongin
danim, kata kukuw seng seng alam kal keibane?”
Kalaniwe,

16 Yesus fakadu bakoyam, “nam kukumin uyo
nalamiyo b4, um tasu uyo Got namadala tasi kalo

tasu ko. o
17Kata kan kinim ata Got weng abodon kala, aka

umi mit uyo kidela kal kei nadano nam kukubi be
Got amiyo bade nalam weng adik daw bakanbine,

kalak kala.
18 Kale kinim kan ata alafin alam weng adik
daw bakaba, aka alam win dukum kuw kufaba,

kata kinim kan ata alam dabadala tase ami win
dafodokaba ayo atin tatun kinim, kata ami mit

tem ayo ibakanin so banim, be ba.

19 Kale kiba afan Mosus ayo sawa mak so
kuyamsane? Kata kiba sawa mak kidilongin
danim, watawo kaleyo nanbidumo kalbiwe?”
Yakane,

20 kinim seng seng iyo bakodaw, “sinik mafak
kiwsa kinim kaba, kan ata kongin keima?” Akiwe,

21 Yesus asik bakoyam, “naka kim Finuydmin
atan kal kukuw makik mak kidel kudino, kiba
aket madiw, kalbiw kala.

22 Kaleyo Mosus ayo kal bomin kukuw kuyamsa
uyo Mosus ata kuyamsa bda, kata Ebadakkam,
Aisak, Yekkow awadik kasal ita kuyamsiw, kata
kiba man kal bomin uyo Finuyamin am kal

kanamabiw ka. .
23 Kaleyo kiba Mosus ami sawa uyo luko dau-

doluwo, kale man iyo Finuyamin am kal, kal boy-
amabiw. Kata watawo kaleyo kiba naka Finuyamin
am kal, kinim kasaya daudi, kiba kus natabidiwe?

24 Kiba aket fukanin danim ade sak tiw seng

kale taktakin bo kuda nadiwo utamomo atin dam
keidu ka. Kaleyo kuw taktakin kala.” Yakeisa ko.

Yesus aka Walusa Kinime?

25 Kale am weng bakayaba uyo banima kei
badane, Yedusalem kayak madik ika am kukuw
kanaba uyo utamamom nadiwe bako, “kinim be-
lata anbidumo, kanabiwe?

26 Aka kalak kal misun bom weng bakaba, kata
ika weng mak bakodawongin danim, be ika ilim

kal kei nadiw memak Yesus be Walusa Kinim.
Kale gebom gebom iyo kin atabiw bade baye?

27 Kata ba be! Nuka kinim tasa am dausidiw
mit, nulum kal, kale wataw atan kal Walusa Kinim
tadokaba, adikum kinim ika ami mit ayo kal kei-

doliw banim.”
28 Kalaniwe, Yesus ayo Yol am kasadam tem tod

bom kukuya bom nadane weng dukum kuw gan
da, bakoyam, “au, kiba naka kibilim kal keibiw

ade nam tasi mit ayo kibilim kal. Naka nalam aket
tei tasi b4, kata kinim namadala tasi ayo ki, atin
afan, kata aka kim kal banim.

29 Kata aka nalam kal watawo kaleyo b4, naka
alamiyo ade aka namadala tasi ko.”

30Kale am weng banimane, ika dew fakudumao,
kanamiw. Kata kinim mak teng yak dew fakudon-
gin danim, watawo kaleyo ba, ami kanadawin atan
uyo mewso tadongin banim.

31 Kale kinim seng seng madik iyo Yesus aket
kudaw nadiwe bako, “Got Walusa Kinim tadokaba
ami kukuw uta mew kinim ami kukuw kanaba be
akadaw tam so kanamokabane?” Kalsiw.

32 Kale Fedasi ika kidilomane, kinim seng
Yesus sung akol weng bakodawa bakodawa
bom keibiwe, kale nadiwe bokal kayak as
fakiw dakadawin kinim so Fedasi so iyo Yol am
kin moyamin kinim imadaliw dak Yesus dew
fakudumo, kale uniw

33 iyo Yesus bakoyam, “naka kiwso bo atan
katiw mada kuw ale nadine imada nalam na-
madala tasi atamine,

34 kiba nam fenokabiw, kata kiba natamodiw
banim ade nam bokabi, be kiba tadoliw banim.”
Yakane,

35 Yu kayak iyo bakodawa bakodawa bom
nadiwe bakodiw, “kuin kinim be yak unano, nuka
atamongin dakodokabuwo, aka kanodin aket bo
fukan bom bakabane? Bade aka yak num kinim
madik Gadik im iwyak tem tein bidiw so Gadik so
imi kukuyam unono kanaba memake? Kal bom

bako nadiwe
36 am weng mit uyo watawo kale nada bako,

‘kiba nam fenokabiw, kata kiba natamodiw

banim, nam teinokabi be kiba tadoliw banim.’
Kalbane?” Kalsiw ko.

37Ban imin wanin adik adik am ddndmin dukum
kabadakal, Yesus ayo matam tod weng dukum

bako nada, “kan kinim aka wok tew keidaba
namti, dabadaliw maek natamano, wok daudawi
wanak ade

38 kan kinim ata aket kunama kai, Got alam
godin weng bakosu. ‘Kale wok madmid sun kuw
biyamin uyo am kidin tem sun kuw fokat fokat
bom bokabu.””

39 Kale belami weng mit bakosa uyo ki kinim

kan ata aket afan kalin im Got Sinik Abem ku-
dokabiw uta bakosa, kamakikiw alo Yesus ayo

win dukum kudula Got Sinik Abem ayo madak
tadongin dako badano kale.

40 Am weng bakoda be kidi nadiwe kinim madik
iyo bako nadiw, “afan kinim fasel im weng, ‘lum
senin kinim mak tadokaba.” Kalsiw kai, bela
kinim lum senin kinim kate.” Kaliwe,

41 madik ita bako nadiw “ba! Akade, Got ami
Walusa Kinim.” Kaliwe, kinim madik isik ddkada
nadiwe, “yakno yakno Walusa Kinim ayo Galili
kalo tadokabane?

42 Got ami godin weng uyo bako nadayo Walusa
Kinim ayo Dewit kinim mit so Betliyam Dewit ami
abiw bisa kalo tadokaba.” Kalesa, kayo

43 bemi weng mit kalan uta kinim iyo tako dau
Yesus amiyo kei nadiw Walusa Kinim kale madik
ita aket daudawiw madik ita bayo, kaliw keimsiw
ko.

44 Kale madik ita tabe dew fakudumo kaliw,
kata kinim mak yak dew fakudongin danim.

Yu kayak kamok kamok aket kudawongin
danim keisiw sung uta ko.

45 Kale Yol am kin moydmin kinim iyo kuda
asiki yak bokal kayak as fakiw dakadawin kinim
so Fedasi so itamiwe, iyo bakoyam, “watawo kale
kiba kinim ayo dew tadongin dakodiw?” Yakiwe,

46 Yol am kin moydmin kinim iyo bakoyam,
“kinim ami weng tatun bakaba uyo mew kinim
teiniw maniw bidi am weng bakaba taw so b4,
kayo kala.” Yakiwe,

47 Fedasi iyo bakoyam, “ae, kiliwso aka kasen
keimin weng bakoyam, aket takoyama, afan
kaliwe?” Yakei,

48 jka ddkaddyam, “4 Fedasi kinim so kamok
kamok so ika makso mak aket kudawiwe?

49Ba! Kata yak kinim seng am weng kidibiw, ika
weng sawa be katiw so mak kal keidongin banim,
ita kanabiw. Kale ika Got ami gan abusa mit tem
uniw ka.” Kaliwe,

50 Nikkoddimas Yesus atama weng bakada bisa
kinim, aka alaso Fedasi kale aka bako,

51“num weng sawa uyo bako, kinim so mak ami
kukuw kanaba uyo kidela utamongin danim, sak
daw mafak dadalo kalin so mak keisune?” Yakane,

52 jka fakadu bakodaw, “kaba kalawso Galili
kayake? Kaba Got godin buk tem weng uyo ki bom
nadawo utam kal kei, au afan lum senin kinim
iyo Galili kal matam bodiw banim be, kalal kala.”
Akbiwe,

53jka kuda nadiwe alam am una una ausiw ko.

8

Wanang yak kinim wanang dikin sakadinin umi

sung uta ko.

1Kata Yesus ayo mukkun auliw tikin una.

2 Kale matam kutim midiliw, aka Yol am dam
tem asiki misun toda, kabadak wanang kinim
seng tada tada falfal daudiwe, aka dak tein
kukuyam badano,

3sawa kukumin kinim so Fedasi so iyo wanang
yak kinim wanang dikin sakadinin wanang mak
utamomo, kukuw mafak keimu kala, kale kudew
tadiw. Kale kuddliw yak kinim iwyak tem todune,

4 jka Yesus bakodaw, “Kukumin kinim kaba,
wanang bula kukuw mafak faku buduno kudew

taduw.
> Kale Mosus weng sawa uyo bakoyam nada,

‘kanamin wanang uyo tum tuw faum si angkudiw
fikaluko, kalesa. Kale kaba watawo kalokabawe?”

AKkeisiw. o o
6 Kale ika ddkaddmin weng ddkaddmom nadawo

weng abil fodaw alumo, kale nadiwo kanamsiw.
Kale ika kasen kei di diin weng bakodawiw, kata
Yesus ayo madan asin mikabu dak bakan sikal tuw
god bom keimsa.

7Kale ika ddkadamin kuw keimiwe, aka kan tod
bakoyam, “kan kinim ata am ban keimin banim
namti, ata tabe tum kudu wanang uyo angkudok-

aba.”
8Kale nadale alo madan asin mikabu dak bakan
dim god badane

9 kinim iyo weng bela kidi nadiwade im aket
nuka ban keimin so bo, kale nadiwe fatom keiya-
mane ilim gebom gebom isik uniwe, beta kinim
makuw unba alew unba keibiwo, kalomo Yesus
alafin fadgang kalom wanang so nulufin buduw
ka. Kale nadane

10Yesus ayo tufi tod nadane bakomam, “wanang
kuwta, kinim iyo yakal bidiwe? Kinim mak kum
kuek dikamongin danim beta?” Wakane,

11 yka bako nadune, “bd, kinim banim.” Akune,
aka bakomam, “naso kum kuek dikambi ba. Kale
kuba unalo, unokabaw, kata yak alo ban keimin
uyo kudalalo.” Wakeisa ko.

Yesus be bakan kayak im Lanin kinim ko.

12 Yesus ayo asiki kinim weng bakoyam, “naka
bakan kayak imi Lanin kinim, kale kan ata nam
yan abodon kalokaba, aka midilin tem kdmoma
banim ade aka eidin dim ki biydmokaba.” Yakei
sadano,

13 Fedasi iyo dok didaw bako, “kaba mada,
kalawta kalam kin walamin kei badaw Kkala,
kaleyo kam weng bakabaw buyo ki atin dam
banim.” Akiwe,

14Yesus ayo bakoyam, “au, naka nalata ki nalam
kin walamin, kata nam weng bakanbi be afan,
kale be watawo kaleyo b4, naka nalam tasi be
nalam kal, nalam unokabi be nalam kal, kata kiba
nam abiw be yakalo tasa kaloliw banim ade nam

unokabi be kim kal banim.

15 Kiba kinim afeta imkanamin bo kiba kinim
utamamin kukuw uta afetaliw, kata naka kinim
afetin ba.

16 Kata naka afeta imudon kalomi nam bo ken.
Kale be nalafin ba, naka Natim namadala tasi
alaso todbi kayo kala.

17Kimi sawa godin bako nadu kinim alew im kin
wala bakandabiw, ulutaw kala. Kale be afan.

18 Naka nalata kin walamin ade nam Natim na-
madala tasi ata nam kin walamin.” Kalane,



Yon 8:19 xlii Yon 8:26

19 jka ddkadalaw “kam Kalaw ayo yakal be?”
Akiwe, Yesus asik fakadu bakoyam, “kiba naka

kim kal banim ade Natim so kim kal banim. Kan
kinim ata nayo alam kal keida namti, Natim aso

alam kal keida.”

20 Kale aka weng bela baka bom nadane
kukuyam bom keiba, be Yol am Got fet
dawkadawin ban dim mewso kal kanaba, kata
kinim mak tad dew fakudongin danim, watawo
kaleyo ba, am atan uyo mewso tadongin danim,
kayo ko.

21 Yesus ayo weng alo sawil bakoyam, “naka

unokabi ade kiba nam fenokabiw ade kiba ban
keimin so teinbu kayo fikalokabiw. Kale nam

abiw unokabi uyo kiba tam natamodiw banim.”

22 Kaleyo Yu kayak ika weng uyo asiki
dakaddlawa ddkaddlawa bom nadiwe bakodiw,
“alam awansin alokaba memak kayo aka bako
nada, nam unokabi uyo kiba tadoliw banim,
kalbane?” Kalsiw ko.

23 Kata Yesus ayo makso weng bakoyam, “kiba
bakan kalo kinim, naka el kalo kinim, kayo kiba
bakan kadak kayak, naka bakan kadak kayak ba.

24 Kale naka bakoyamon, kiba kibilim ban
keimin so kayo fikalokabiw, kata naka dil bakosi,
naka Got ami Kinim ade kiba aket kunamongin
danim kaleyo, kiba kibilim ban keimin so kayo
kiba fikalokabiw.” Yakane,

25 jka dakadalaw, “au, kaba kan atane?” Akiwe,
alo Yesus ayo fakadu bakoyam, “alo nalam ka-
makikiw dil weng bakoyabi be ki ka.

26 Naka ken seng kuw bako dok dabal teiyam,
kiba kanamaliw yakei nadine kidela seng kuw



Yon 8:27 xliii Yon 8:33

kukuyamongin, kata Natim namadadla tasi ayo
bako kanamalo nakongin banim, kayo naka yak
alam kano bakodalo nakba kuw bakayabi. Kale
aka afan tatun kuw kanamin kinim kayo kala.”
Yakane,

27 jka alam Alaw weng mit bakayaba uyo ika
kidilongin danim keisiw.

28 Kale Yesus ayo bako, “kiba Got ami Kinim ayo
dafo dew tam el gidokabiw, beta kabadak kibilim
kal kei kawtane, nakanokabiw ade naka nalafin
kanabi b4, kata nam weng bakayamabi uyo Natim
alata kukunam badano uta kuw bakayamsa be
kalokabiw ko.

29 Kinim kan ata namadala tasi be naso be,
kale aka nalafin namadadloma ba, watawo kaleyo
b4, aka yaknamin kanamalo nakba uyo sun kuw
kanamad bidino kayo am aket uyo kalfalnamaba
kala.”

30 Kale weng be bakaya badane, kinim wanang
seng seng ika aket kudawsiw ko.

Kiba Ebadakkam low bade ba, yakin uta ko.

31Yu kayak iyo Yesus aket kudawiwe, Yesus ayo
bakoyam, “kiba nam kukuyabi uyo kidela yakik
kale fakodokabiw, beta kiba atin nalam weng

kidimin kinim keidokabiw kala.
32 Kale beta kiba afan weng uyo kilim kal kei-

dokabiw. Kale afan weng uta ta bom kal babu
takeikuyamokabu.” Yakane,

33 jka fakadu bakodaw, “nuka Ebadakkam am
muduw ade nuka gulbal kinim, nuka kinim so
mak sok gei imti bom yak kanodin maek kan-
odin yakanusiw ba. Kale kaba, yakno bako

nadawo, ‘naka tala imaddali min kinim keidok-
abiwo,” kalawe?” Akiwe,

34 Yesus asik fakadu bakoyam, “naka atin afan
bakoyami ka. Kan kinim ata ban keiba kai, alam
ban keimin ta bom sok gei falal falal gine dausa
taw kayo aka gulbal kinim ba.

35Kinim sok gei dawti bom yak kano maek kano
akin kinim aka sdak awon wol, kayo aka alam
kinim kal kin modawa, be alimal imi sak bisok
wok fakdyamaba, kayo aka ken luk bala alimal ilim
kanamaliw taw, aka ken im ufek ufek uyo ken luk
bala yak kano maek kano keimoma banim. Kata

man alam alaw so aka ken sun kuw alam alaw
am kal ken boma. Kata kinim sok gei dawtiyamin

kinim ayo atin alam man tatun taw keidawoma
banim.

36 Kale Got ami Min ayo min tald imadalokaba
kai, kiba atin min kinim keidokabiw kate.

37 Nalam kal kiba Ebadakkam muduw, kata
kiba nanbidumo kanabiw, be watawo kaleyo ba,
kiba nam kukumin uyo keno, kale kidilongin
danim kayo kala.

38 Kale naka nalam Natim alam kukunam
bakandba ki bakabi ade kibil kibilim kalaw
bakayaba ki kanabiw ko.” Yakane,

39 jka bakodaw, “Ebadakkam aka num natim.”
Akiwe, Yesus ayo bakoyam, “kiba Ebadakkam
muduw namti, kiba Ebadakkam alam ufek ufek
kanamamsa ki kanamino.

40 Kinim nata Got ami tatun weng uyo Kkidi
bakayabi, kata kiba dok dinam bom nanbidumo
kanabiw uyo Ebadakkam aka kanomin kukuw so
mak kanamamsa ba.

41 Kale kim kanabiw uyo kibilim kalaw
kanamamsa taw kanamabiw.” Yakane, ika bako,
“kalbaw, kata nuka ding banim man keisuw ba,
kata Got be num Natim.” Akiwe,

42 Yesus asik bakoyam, “kiba Got be kim Kalaw
keidoma nam, kiba aket kunamodiw ka, be
watawo kaleyo ba, naka Got alamiyo kal tasi ade
kamane kadak bi akal nalam aket tei tasi ba, kata
Natim ata namadala tasi kala.

43 Kaleyo kiba watawo kale nam weng bo kidi-

longin danim dakobiw ade nam weng mit bo kal
keidoluw bdyo, kalbiw?

44 Kiba kim kalaw ayo Mafakim kayo kiba kilim
kalaw alam aket kanamino yakba ki kanamaliw.

Kata kamakikiw mit tabin kal aka kinim amin
kinim keisa kayo aka tatun weng uyo aka mak

fakudongin banim, kayo aka tatun weng uyo ami
kidin tem so bongin banim. Be watawo kaleyo b4,
aka ibakanin kinim ade aka ibakamin mit kayak
kayo ibakanin weng uyo atin alam weng adik daw,

45 kayo nam afan weng bakayabi uyo mak kiba

aket afan kale kidinamodiw banim.

46 Kiba nata bidiw uyo nam ban keimin sone
nakin? Naka afan tatun weng bakayabi kai,
watawo kaleyo kiba nam weng kidilongin dako-
bidiw?

47 Yak kinim kan ata Got alami, ita kuw Got
weng kidiyabiw, kata kiba am weng kidilongin
dakobidiw, umi mit uyo watawo kaleyo ba, kiba
Got kinim ba kayo kala.” Kalesa.

Yesus alam guton bakosa uta ko.

48 Yu kayak iyo Yesus weng fakadu bako-
daw, “nuka weng afan bakokam naduwe kaba

Samediya kayak kakbuw ade kaba sinik mafak
kiwsa kinim kakbuw.” Akiwe,

49 Yesus asik bakoyam, “naka sinik mafak kiwsa
ba be, naka Natim win kufadawin, kata kiwta nam
win kufonamongin dakobidiw.

50 Naka nalam win uta kufodono, kale kanabi
ba. Kata kinim mak ata nam win kufanaba, kale
ata kuw kukuw adikum taktakin kinim.

51 Kale naka atin afan weng dam bakayabi.
Kale kan kinim ata nam weng kidila namti, aka
fikaloma banim.” Yakane,

52 jka bakodaw, “kamane nuka nulum kal kei-
domo, kabayo ki sinik mafak kiwsa kinim kakuw,
kale be watawo kaleyo ba, Ebadakkam fikalesa
ade lum senin kinim iso fikalesiw, kata kawta
bako nadawo, ‘kan kinim ita nam weng sawa
kidila namti, aka fikaloma banimo,’ kalaw,

53 bade kawta num awadik Ebadakkam ayo

akadaw tam amsun keisdwe? Ba num awadik
Ebadakkam aka fikalesa ade num lum senin
kinim ika fikalesiw. Kale kaba yaknamin kinim

kawta tad ‘natano’ kalbawe?” Akiwe,

54Yesus asik bakoyam, “kata naka nalata nalam
win kufdmi namti, mada bo win danim keidomu,
kata nalam Natim kibilim bako, ‘be num Goto’
kalbiw, ata nam win be kufénaba,

55 kayo kiba Got ayo kim kal banim, kata nata
aka nalam kal, kayo naka bako nadi, ‘aka nam
kal banim’ kalokabi uyo kim ibakanin taw nakal
ibakanokabi. Kale aka nalam kal, am weng uyo
nam aket tem kal bu kala.

56 Kale kim kawadik Ebadakkam ami aket
fukanin uyo ‘nam maddak tadokabi atan uta fen

bom’ kalfalamsa. Kale aka nam maddak tademin

atan utam nadane kalfalin seng seng keise.”
Yakane,

57Yu kayak isik bakodaw, “kaba kama itol deng
alew dakan keidongin banim, be kal kaba bako,
‘naka Ebadakkam atamsino,” kalbawe?” Akiwe,

58 Yesus asik bakoyam, “naka atin afan bakoy-
ami ka. Naka sun biydmin ade nalata kayo naka
alam kano bidino Ebadakkam be yanol matam

tase ka.”
59 Yakei, kei badane Yu kayak iyo tum kudu

Yesus alumo kanamiwe Yesus ayo wan wan wok
bonin kei Yol abiw kuda unsa ko.

9

Yesus kinim kin mat kin badawsa umi sung uta ko.

1Yesus ayo unom nadane kinim kin mat dausiw
mak atamane,

2 alam weng kidimin kinim iyo ddkadalaw,
“Kukumin kinim kaba, kinim be alam ban

keimin uta bade alam aulal imi ban keimin uta ta
bom kanodawsune, watawo kaleyo aka kin mat

dausune?” Akiwe,

3 Yesus ayo bakoyam, “am kin mat keisa, be
aulal imi ban keimin so alam ban keimin so uta
kanodawsu b4, kata be kano kin mat kei badano
am dim kal Got ami kitid uyo matam misunuko,
kale kanosa.

4 Kale nuka ulum kano kinim namadadla tasi
ami wok uyo fakudum kala, kale am dana be ki,
alo kuinokabu uyo wanang kinim so mak wok
fakudoliw banim.

5 Kale naka bakan kaddk bi, be naka bakan
kayak imi lanin keiyamabi kala.” Kalbane,

6Yesus ayo kasuk fadet dabadala ddk bakan dim

abane alo dak alam kasuk so bakan so fakadu wan
dakel dau nadane dew yak kinim kin mat talolaw

nadane
7 bakodaw, “yak wok mik Silom kal kibi wok

bodalo, aka nade kinim ayo yak kibi wok bodomo

kin badi ka. Kale nadane alam abiw unsa. Kale
win Silom kalbiw umi mit uyo ki unalo kalin uta

0.

8 Kale kinim ayo yak alam abiw unane, alam
abiw mewso biyamin sone kinim ata bidiw mun
bada atamsiw so iyo bakodawa bakodawa bom
nadiwe bakodiw, “kinim bela kin mat tein bom
munaba ade kabene?” Kal bidiw,

9 kinim madik itane bako nadiw, “au be alata
ka.” Kal bidiw, kinim madik itane bako, “ba
bo, be kinim kukum alam kin gubo dikino.” Kal
bidiwo, kinim kin mat alata bako nada, “nalata
ka.” Kalane,

10 jka ddkadalaw, “kaba yakno yakno nadawo
kalam kin uyo badawe?” Akiwe,

11 aka bakoyam, “kinim mak win Yesus ata
tawal fakudu dew yak, nam kin dim kuti talonam
nadane bakonam, ‘yak wok mik Silom kal kibi
wok bodalo,” naka nade dak kibi wok bodomo kin
badi ka. Kale tadi.” Yakane,

12jsik bakodaw, “kinim ayo yakal bene?” Akiwe,
asik bakoyam, “nam kal banim.” Yakeisa ko.

Fedasi kinim imi kinim kin mat bdda umi mit
utamumo fensiw uta.

13 Kale beta ika kinim kin mat ayo dew tad
Fedasi dayamsiw.

14 Kale Yesus ami tawal kidel dau nada kinim
kin mat badawsa uyo Finuyamin am kal kanosa.

15 Kale kinim ayo dew tad Fedasi ddyamiwe ika
dakadalaw, “kaba, yakno yakno audawo kalam kin
uyo ken basadaw.” Akiwe, kinim ayo bakoyam,
“kinim mak ata tawal fakadu dew yak nam kin
dim talonamano, naka dak wok bodomo, kin ken
ba atami ka. Kalesi.” Yakane,

16 Fedasi madik iyo bako nadiwe, “kinim bela
Got amiyo b4, aka Finuyamin atan, kata finudon-
gin dakoyamala be.” Kaliwe, madik ita bako, “aka
ban keimin kinim nam, aka ken kukuw makik
makik kideloma ba be!” Kal bom wengal fukan-
siw.

17 Kale Fedasi iyo alo kinim kin mat bako-
daw, “kaba watawo akokabaw? Kalam kinim
kin bakama beta bakabuw.” Akiwe, kinim ayo
bakoyam, “aka lum senin kinim.” Yakeisa ko.

18 Kata Yu kayak imi aket mak afan, kale aka kin
mat keisano kamane kal kin bada akongin banim
dako sinadiwe alam aulal iyo gan dayamiw tadiwe,

19jka bakoyam, “bela kim mane? Kiba afan man
belata dau nadiwo bako, man be kin mat dauduw,
kalesiwe? Aka yakno yakno nadano kamane aka
kin ken baba?” Yakiwe,

20 qulal iyo fakadu bakoyam, “au, man bede nu-

lum man ade nulata dau man be kin mat dauduw.
Kalesuw. _
21 Kata num kal banim aka yakno yakno

nadano kin ba ken atamanba ade kan ata am
kin be bddaba, num kal banim. Kale kibiliwta
dakadalawino, aka kinim alaw, kale ken weng
bakayamoma bute.” Yakeisiw.

22 Kale am aulal ika Yu kayak itam fingdn bom
nadiwo kayo kanamin weng bakansiw. Beyo ki
kinim kan ata bako nada Yesus be Got Walusa

Kinim kala namti, aka dabadaliw tam kawed am
so unoma banimo, kale bidiwo kayo ko.

23 Kale belami mit beta aulal iyo bako nadiwo,
“aka kinim alaw ken weng bakanoma. Kale kibili-
wta dakadalawino.” Yaksiw ko.

24 Alo kinim kin mat ayo alo gan dadawiw
tadane, bakodaw, “kaba Got win kuw kufadawal
kala. Nuka nulum kal kinim kin bdkamase be ban
keimin kinim.” Akiwe,

25 aka fakadu bakoyam, “nam kal banim, aka
ban keimin kinim memake bade ba. Kata nalam
kal naka kin mat kei bidino, ata kin banama, ka-
mane naka ken kin babi.” Yakane,

26 jka ddkaddlaw, “aka yakno yakno aukam
nadano kin bdkamase?” Akiwe,

27aka bakoyam, “naka sin bakoyamasi, uyo kiba
kidinamongin dakosidiw, kale watawo kaleyo

kiba asiki kidilumo kanabiw. Kiba Kkiliwso am
weng kidimin kinim keidumo, kalbiwe?” Yakane,

28 jka weng mafak seng kuw bakodaw, “ami
weng kidimin kinim ade kawta ka, nuka Mosus
ami weng kidimin kinim ade

29 nuka nulum kal Got aka Mosus ata kuw
weng bakadawsa. Kata nuka kinim bela num kal
banim, aka yakalo tasene?” Akiwe,

30 akal fakadu bakoyam, “atin kim kanodin
weng bakabiw be amonin kukanabiw, be watawo
kaleyo b4, alo kiba kinim ami tase uyo yakalo tase,
kale amonbiw, kata aka nam kin banamase.” Yakei
nadane bakoyam,

31 “nuka nulum kal, Got ayo ban keimin kinim
imi weng uyo kidiyamoma b4, kata aka kinim kan
ata alam weng kidi falu falu alam mit tem unom
alam kanamalo, akba ki aboyamin kinim ata kuw



Yon 9:32 li Yon 9:41

am weng kidilawoma be.

32 Kan kinim teinu manu mak man katiw aukun
kanom kin mat dausu mak kin badawsa ba.
33 Kale kinim bela Got amiyo ba nam, aka kan-

odin kukuw uyo kanamoma banim.” Yakane,
34ika kidi bakodaw, “kaba ban keimin seng tem
kamusu, kata kaba num kukuyamono kanabawe?”

Akei nadiwe kawed am kalo fakadu dawnodiw
madak abiw be unsa ko.

Kinim Got ami Sinik Abem kikfitin utamdmin
banim umi sung uta ko.

35 Kale Yesus ayo kidilomane, kinim ayo
fotabiw unba ka. Kale nadane aka fenom
atam nada dakadalaw, “kaba Got ami Kinim aket
daudawawe?” Akane,

36 kinim ayo bakodaw, “kawta, be kan atane?
Bakonamawo, naka am aket kudawono.” Akane,

37 Yesus ayo bakodaw, “kaba kamane ataman-
baw ade be alata weng bakaba ka.” Akane,

38 kinim asik bakodaw, “Kamokim kaba, atin
aket kukami ko.” Akei nadane Yesus kalfalawsa.

39Kale Yesus ayo bako, “naka tad bakan bela tasi

ayo kinim afet bom yaknodin ita mafak yaknodin
ita kidel kalono, kale tasi. Kale be kanodino beta
kinim kin mat ayo ken kin ba bada ade yak kinim
kan ata kin babino, kalbiw kinim itane, ika Got
ami Sinik Abem kikfitba ayo atamodiw banim
keimino kale tasi.” Akane,

40 Fedasi madik ika mewso todbiw. Kale ika
Yesus weng be kidi nadiwe bakodaw, “watawnak?

Nuka Got ami Sinik Abem kikfitin ayo mak ata-
mongin dakobuduwe?” Akiwe,

41 Yesus ayo bakoyam, “au, kiba kano kin mat
taw kei bidiw nam, kiba ban keimin fatom so

gei imudongin banim. Kata kiba bako nuka kin
badino, kalbiw kayo kiba ban keimin fatom ta bom
geiimusa ka.” Yakeisa ko.

10

Siwsiw gimin kinim weng fakom uta ko.

1 “Naka atin afan weng bakayabi, kale kinim
kan ata dam tem uyo atin awsom leiw matam
tadongin dako nada kukum leiw dam gong fakelba
namti, aka atin yakot wanin kinim ade getbot
wanin kinim kala.

2Kale kinim atin awsom leiw tam uneba namti,
ata siwsiw gimin kinim kayo

3 ddm awsom kin moydmin kinim ayo au, akei
nadane fal bisudawa. Aka siwsiw iyo ilim win
bako gan tudoyamane, maek dang teiniw, bakadu
imadew tam be tudo imadew kamala kala.

4 Kale siwsiw gimin kinim ayo siwsiw ilim
win bakoyam gan tudoyama maek dang teiniw,
imadew unemala, be watawo kaleyo b4, ika ilim
alaw weng uyo ilim kal,

5kata yak kinim kukum so am yan abo unodiw
banim. Alo bude ika fingon da sakabongin kuw
make. Watawo kaleyo b4, kinim mak ami weng
uyo atin kidilodiw banim kayo ko.”

6 Yesus ayo weng fakom bela bakoyamase, kata
ika mit mak kidela kal keidongin danim dakosiw

ko.
7 Kale ika kidilongin danim keidiwe, Yesus

ayo asiki bakoyam, “naka atin afan weng bela
bakayabi. Kale naka siwsiw imi leiw awsom fal
ade nalata ki kala.

8 Kaleyo kinim adikum isik gebom tasidiw, ika
yakot wanin kinim ade getbot wanin kinim, kata
siwsiw ika im weng kidiyamodiw banim.

9 Kala kaleyo naka fal ade nalata kayo kan ata

tad nalam dim tade dam tem unokaba. Aka atin
lukbala dam tem bom ken unba, tadba bom wanin
fenokaba.

10 Kale yakot wanin kinim aka tad yakot wanan

bom yanbi bom im mafak ddkan bom keimin umi
fukan tademin, kata nam tasi be ken luk bala
teinamin ade sinik so dam so biyamin uta kuya-
mono, kale umi fukan tasi kala.

11 Kale siwsiw gimin kinim kidel ade nalata
kala kaleyo siwsiw gimin kinim kidel am aket ayo
siwsiw imi luk dudu fikalono tasi kala.

12 Kale kinim mak law wok fakudaw bom kisol
kudba kinim, aka siwsiw bo amino ba ade aka
siwsiw gimin kinim b4, kayo aka sew mayan mak
tada atamokaba. Aka siwsiw iyo imada u saka-
bane, sew mayan ayo tad siwsiw mak ambidane,
madik iyo kalo sakun da sakabokabiw.

13Kale kinim ami siwsiw luk dudulongin banim
kuda u sakabokaba. Be watawo kaleyo ba, akade
law kinim mak ami wok fakudaw bom kisol kuaba
kayo kala.”

14“Kale siwsiw gimin kinim kidel ade nalata ka.
Nalam siwsiw iyo nalam kal ade nam siwsiw ika
nalam weng ilim kal.

15Ulutaw ki nalam Natim ayo nam aket fukanba
ade naka nalam Natim aket fukanbi, kayo naka
nalam siwsiw luk dudu fikalano, kalbi.

16 Kale nalam siwsiw be bidi kuw bidiw b4, kata
madik iyo kalo sew mo bhidiw kala. Kaleyo naka
yak sew bidiw iyo fabadu mo imudino nalam

siwsiw adik ddw gu makuw keidiwe, nalata kuw
imi kin moyamin kinim keidokabi.

17 Kale nalam Natim ami aket kunama, be umi
mit uyo watawo kaleyo bd, naka ken au, kale
nalam siwsiw luk dudu fikale tala tabono, kale
kanabi kayo kala.

18 Kale kan kinim ata mak nam sinik uyo kukan
keinamodiw banim, kata naka nalam aket uta

nalam siwsiw luk buta dudu fikalono kanabi.
Be watawo kaleyo b4, naka nalam Natim alata

kanodalo, nakei kitid daunamase, kayo naka ken
fikale nadine alo tala tabokabi kala.” Yakansa ko.
19 Alo beta Yu kayak iyo weng be kidi nadiwe
tako dau,
20 kinim seng madik iyo bako nadiw, “kuin

kinim be aka sinik mafak ta bom kiwa dausa ade
aka aket dakwan weng buta bakanba. Kale ami

weng bo kidilawumo, kanabiwe?” Yakiwe,

21 alo madik ita bako nadiwe, “be sinik mafak
kiwsa kinim keidoma b4, aka sinik mafak kiwa
daudoma. Be aka yakno yakno nadano kinim kin
mat ayo kin ba daudoma?” Kalsiw ko.

Yu kayak Yesus aket kudawongin danim imi
sung uta ko.

22 Kale Yedusalem kayak imi Mudi Mudin
Yakom yako kutibisiw umi am danu liwliw
wananin atan kawak ayo gid am dana buduno,

23 kale Yesus ayo Yol am kasadam akfak tem
Kamok Solomon abiw dal kal ka bom keimane,

24Yu kayak iyo tad falal dau nadiwe bakodaw,
“kaba ulum kano sun kuw amonin kukaya bom
bokabaw bade kaba kan atane? Kaba afan Got

ata Walusa Kinim kayo atin kidela bakoyamalo!”
Akiwe,

25Yesus ayo fakadu bakoyam, “alo naka bakoya-
masi, kata kiba aket kunamongin danim ade nam
kukuw makik makik kanamabi uyo Natim alam

kitid dim kanamadbi. Be kuku naka kana kanodin
kinimo, nakbu uyo kiba kal keidongin danim ka.

26 Kale kiba nam siwsiw gu so bongin banim,
watawo kaleyo b4, kiba aket kunamongin banim.

27Kata nalam siwsiw ika weng kidinamdbiw ade
nalam siwsiw ika nalam kal ade ika nalam yan
aboyabiw.

28 Kayo naka sun kuw biydmin dauyamokabi

ade ika iwkulel keidoliw banim ade kinim siwsiw
mak nam teng ban tem dakinamoma banim kala.

29 Kaleyo nalam Natim siwsiw kunamsa kinim

ata atin amsun ade kinim adikum ika mada katik
kayo kinim kan ata nam Natim siwsiw faku be ayo

teng ban fen da dakidawodiw banim.

30 Kayo nalaso nalam Natim so nuka makuw
ko.” Yakane,

31 Yu kayak iyo asiki tum kudu kubino an-
bidumo kalaniwe,

32 Yesus ayo bakoyam, “naka kukuw makik
makik amsun seng seng kukuyamsi uyo Natim
amiyo kal. Kale kiba yakandmin um kukuw makik
makik amsun uta utam nadiwo umi kalan nayo
tum kudu nanbidumo, kalbiwe?” Yakane,

33Yu kayak isik fakadu bakodaw, “nuka kukuw
makik makik umi kalan uta kumo kanabuw ba,
kata kaba Got weng ididlabaw beta ka. Watawo
kaleyo ba mada, kaba kinim kuw, kata kaba bako
nadaw ‘naka Got kai kalbaw.” ” Akiwe,

34Yesus asik fakadu bakoyam, “kim sawa abem
buk tem mak bakosu uyo bako, ‘kiba got,” Yakeisu,
kayo naka kalbi ka.

35 Kale nuka nulum kal Got ami godin weng
bakabu, bo atin afan kuw bakamin ka. Kale Got
weng wanang kinim kukayaba uyo bako, ‘kiba
goto,” Yakbu.

36 Kata nalami be, Natim Got alata walunamu
namaddla madak bakan tasi. Kale be watawo
kale kiba bako, ‘kaba bako, “naka Got ami Mano,”
kalbaw, be Got ididlabawo, kalbiw.

37 Kano Natim ami kukuw kanaba uyo, nakal
ulutaw kanabi ba, namti, kiba aket kukdnamin ba.

38 Kale naka kanamomi, kata kiba aket ku-
namodiw bd, kaleyo nam kukuw makik makik

kanabi uta mak aket kumam nadiwo kal keidomo
Natim aka nam tem be ade naka Natim ami tem bi
ka, kalino.” Yakane,

39 ika asiki makso dew fakudumo, kale
kanamiwe, tuw kiyam nadane

40 asiki alam yan tem un bi yak wok Yoddan
yakan da, yak kamakikiw Yon kinim wok ban
boyamsa, bakan kal tein badane,

41wanang kinim seng seng ika tad atam nadiwe
ika bakodiw, “Yon aka kukuw makik makik
mak kidelongin danim, kata Yon am Yesus sung
adikum bakayamsa be afan be.” Kalesiw.

42 Kale kanamsa abiw kabadak wanang kinim
seng seng iyo Yesus aket kudawsiw ko.

11

Lasadas fikalesa umi sung uta ko.

1 Kale kinim mak am win Lasadas, aka asanin
kudu be. Kale am abiw be Betani. Kale Madiya so
ulum anggek Mata so im abiw be kal kale.

2 Lasadas be Madiya umi fiwso wok imsa dok
Kamokim Yesus dim da nadune ulum gebom kon
tuw am yan dim kidalawsu, umi kinimo kale.

3 Am wandng kasal iyo weng dabadaliw yak
Yesus bakodaw, “Kamok kaba kalam kakanum
aket kukamsa ade asanuba ko.” Akiwe,

4 Yesus ayo weng kidi nadane aka bako, “ami
asanin bo kanodawu fikalako kaleyo ba ka. Bude
kanodino, kata Got ami win uta kufodaw ade Min
win so kufodaw audino, kaleyo bo.” Yakei nadane,

> Yesus ayo Mata so ulum neng so ulum Kkinim
Lasadas so aket kuyamsa.

6 Kale Yesus ayo Lasadas asanin sung kidi

nadanade aka kabaddkal tein bom bi am alewe
keidin taw au nadane,

7 alam weng kidimin kinim bakoyam, “nuka
asiki Yuddia unumo.” Yakane, ika bakodaw,

8 “Kukumin kinim kaba, alo mew amsin kal Yud-
dia kayakiyo tum tuw kanbidumo kalsiw. Beta ale
kamano asiki unono kalbawe?” Akiwe,

9 Yesus fakadu bakoyam, “am taw taw be

midilamin so ba ade kinim mak tadw kdmoma aka
kibit kabut bom bingbing ddkamoma banim. Kale

be watawo kaleyo ba, am lanba, kayo aka ken ata
bom kamoma kala.

10 Kata kinim aka midilin tem kamokaba, beta
afan kibit kabut bom bingbing ddkamokaba. Be
watawo kaleyo ba, am lanin banim kayo ka.”
Yakeisa.

11 Aloweng be bakanom nadane bako, “numlon
Lasadas ayo akalbe. Kale naka yak nadiyo dafodi

matam kenak.” Yakane,

12 alam weng kidimin kinim iyo weng fakadu
bakodaw, “Kamokim kaba, aka ken kasa akalbe.
Be watawo kale kaba bako, ‘naka yak dafodi
matam kenak.” Akawe,” akansiw ko.

13Yesus ami weng mit ayo ki Lasadas be fikalese,

kal bom bakamano im aket bude law akalbeno
bakabano, kalesiw.

14 Kale Yesus ayo weng kidela bakoyam,
“Lasadas ayo fikaleba.” Yakei nadane bako,
15 “kim luk beta naka ken aso teinongin banim

sikam bino kal bom kalfalbi. Kale be watawo
kaleyo b4, kiba kal aket afano kalokabiw. Kale

kamane nikil ataman unumo.” Kalesa ko.

16 Kale awang man Tomas aka weng kidimin
kinim madik bakoyam, “kana, nikil nuka Kuku-
min kinim alaso yak naduwo nuluso makuw alaso
fikalumo.” Yakeisa ko.

Yesus kinim tdmin kinim ade aka sinik soim ko.
17 Kale Yesus ayo yak audomane, Lasadas ayo

tum tem daudiw bi am alalew keida ka. Kalesa.
18 Betani abiw ayo Yedusalem abiw mewso.

19 Kale Yu kayak seng seng iyo tad, Mata so
Madiya so im kinim Lasadas fikala fom am tem
bidiw, imi ilil dudayamum kale tadbiw.

20Kale Mata uyo kidilomo Yesus ayo leiw tadaba
ka. Kale nadune uka leiw eidaw unu, Madiya uta
am tein alune.

21 Mata uta unom Yesus leiw kal atam nadune
weng bakodaw, “Kamokim kaba, kadak teindmsaw
kal nam kinim aka fikaloma ba.

22 Kata kamano nalam kal, Got ayo watawnak
ufek ufek kaba dakadalokabaw ayo kukamokaba
ko.” Akune,

23 Yesus bakomam, “kum kinim ayo tald sinik so
keidokaba.” Wakane,

24 Mdata bako nadune, “nalam kal aka am afung
am danokaba kal tala tabokaba.” Akune,

25 Yesus ayo bakomam, “naka tald tabamin mit
kayak ade sinik soim kinim, kayo kan kinim ata
aket kunama, aka fikaloma b4, kata aka sun sinik
kudu sun kuw bokaba

26 ade kan ata kinim kaunsin alom aket ku-
nama namti, aka fikaloma banim.” Wakei nadane

bakomam, “nam weng bakabi be afan kalawe?”
Wakane,
27 yka bakodaw, “au Kamokim, nam aket kaba

Got Walusa Kinim ade Got Min kawta bakan tasaw
kala.” Akeisu.

28 Weng bakanbu be banimane, uka asiki yak
ulum neng Madiya gan ddmamu, tade yak kinang
tem unune, bakomam, “Kukumin kinim kalak
abe. Kale aka kum gan kabano.” Waku.

29 Kidimam nadune Madiya uyo ek yak tam
atamu ko.

30 Kamane Yesus ayo tad abiw tadongin danim,

aka Mata atabu kal ki tein be.
31Kale Madiya am kudd ei budune, Yu kayak um

kinkinbiw kinim iyo utamomo, wabading unu.
Kale um yan abo uniw. Kale im aket uka tum tem
fom daubiw, finang aman ununo, kalesiw ko.

32 Kale Madiya uka yak Yesus tod be atam
nadune Yesus mewso katun luko ddk tein bako-
daw, “Kamokim kaba, kadak teinamsaw kal, nam
kinim ayo fikaloma banim.” Kala akune,

33 Yesus Madiya utamomo, uka amanbu Kka.
Kale, Yu kayak uso tadiw, iliso amanbiw. Kale
Yesus ayo itam nadanade im amanbiw uyo Yesus

alaso aket dakfodawiw, aket budulawa nade
dakaddyama.

34“Kiba yakal daubiwe?” Kala nade ika fakadu
bakodaw, “Kamokim kaba tade yak atamalo.”
Akaniwe,

35 Yesus alaso amansa ko.

36 Kale Yu kayak bakodiw, “atamino, aka aket
seng kudawsa be.” Kalaniwe,

37alo madik iyo bako, “kinim belata kin mat kin
bayamdaba ade alo aka Lasadas ayo daw kitid moda
fikaloma ba keidomano ka.” Kalsiw ko.

Yesus Lasadas ta dausa umi sung uta ko.

38 Kale Yesus ayo atin aket budunlawa nade yak
tum tem yak nadanade atamomo imal be, tum
dukum mak dew yak awsom atisidiw ka.

39 Kale nadane bakoyam, “yak tum fal kukan
keidino.” Kala, kata kinim fikalesa am wanang
Mata uka bakodaw, “Kamokim kaba, aka dauduw
bi am alalew keida. Kale kamano fom gidgid
tabeba.” Akune,

40 Yesus ayo bakomam, “naka afan weng
bakokamsi, kuba aket nam weng afano
kalokabaw, be Got ami kitid atamokabaw.”

41 Kalane, ika tum kukan keidiwe, Yesus katam
fen abid kin mo nadane bakoda, “Natim ken kei,
kaba nam weng kidinamsaw.

42Naka nalam kal, kaba sun kuw nam weng kid-
inamabaw, kata kamane bakabi, be kinim kadak
tod bidiw, ika weng kidi nadiw im aket afan naka
kawta namadalaw tasi,” kalin kala kaleyo ko.

43 Weng be kal bane, Yesus weng amsun gan da
bakoda, “Lasadas kaba, matam balo.”

44 Akane, kinim fikalesa ayo matam abe nadane
alam teng so yan so kibi kun so adik ilim kal falfal
dawtisiw uyo uso kanodu matam tadane, Yesus
ayo bakoyam, “yak ilim kal falfal dausiw uyo ba
dabadaliw alam am unak kala.” Yakeisa ko.

Yu kayak Yesus anbidumo, kale dawsonsiw sung
uta ko.

45 Yu kayak seng seng ilim tad, Madiya utama

bom keibiw iyo Yesus am kanoda kukuw bo utam

nadiwe ika am aket kudawsiw. .
46 Kata madik iyo yak Fedasi itam nadiwe Yesus

ami kanoda sung uyo bakayamsiw.

47Kale bokal kayak as fakiw dakadawin kinim so
Fedasi kinim so kot keimin kinim so iyo adikum
gan da tada tada au nadiwe weng gudulu nuka
yakanamokabuw. “Kinim mak aka kukuw makik
makik seng kidelba.

48 Kale be dabaddaluw kanamin kukuw kuw faku
unokaba, adikum kinim wanang iyo am aket ku-
dawokabiw ade Udom gawman ika tad nadiw
num Yol am kukan keiyamokabiw ade num bakan
uyo ita kin modokabiw.” Kalsiw ko.

49 Kale kinim mak ami win Kayafas, ayo bemi
itol kal bokal kayak keidabiwo, aka bako nadane,
“kiba adikum ufek ufek

50 kim kal banim, kinim makuw ata kim as
bo fikaloma be ken, adikum num Yuddia bakan
kayak im mafak dddoma be mafak ko.” Kalesa.

51 Be aka alam aket tei bakosa b4, kata belami
itol kal bokal kayak keidaw sidiw kayo, aka Got
amilum senin weng, kale bako nadane, “Yesus ata
Yu kayak im as boyam fikalokaba.” Kalesa kayo
ko.

52 Kale ita kuw b4, kata Got ami muduw
adikum bakan sikela yak aba, maek aba ausiw iyo
fabudula tada tada imu mit makuw keiyamokaba
kayo,

53 kale belami am ddnamin kabaddkal, Yu kayak

ika Yesus ambidumo kanamiw. _ _
54 Kale kana bidiwe, Yesus ayo misun leiw yak

Yuddia bakan kdmongin banim dako nadano aka
kuda yak anang iwan sed gisa bakan mewso, be
abiw mak win Ifadiyam kal, alam weng kidimin
kinim so aso teinbisiw Kko.

55 Kale Yu kayak ilim tam Akayam Unemin
ban bomin mewso keidune anang kukum kukum
biydmin kinim iyo Yedusalem kal tada tada kei
nadiwe suksuku naduwo yanol tam Akayam Un-

emin ban bomumo kana bom nadiwo
56 Yesus fenin kuw kei bom nadiwe Yol am abal
fang kal tod bom bakodawa bakodawa keimom

nadiwe bakodiw, “kam aket watawnak? Aka ban
bomin uyo alaso tadokabane, bade baye?” Kalsiw.

57Kale bokal kayak as fakiw dakddawin kinim so
Fedasi so kinim wanang bakoyam nadiwade “kan
kinim ata Yesus atama kai, wabading weng kalan
tad bakoyamiwo, kata nuka yak dew fakudumo.”
Kalsiw ko.

12

Yesus fiwso wok imsa dok kal teidawsu umi sung
uta ko.

1 Kale Akayam Unemin ban bomin atan
tademin uyo am bokuw kal kuw keibu. Kale
Yesus ayo tad Betani abiw alam Lasadas fikale
bada ta dausa, tadane,

2 kabadakal, ika Yesus ami kalfala bom imin fu
bidiwe, Lasadas ata Yesus so tein badane, Mata uta
imin geleyam budu keimome,

3 Madiya uyo fiw kidel kunin ket, kisol dukum
sanin mak, um win nad uyo kudu nadune Yesus
amiyanimsa dok teidaw nadune ulum gebom kon
tuw bait kiddlaw budune, am kaw tam uyo fiw
kunin wok umi fiw kidel ki bakubisa.

4 Kata Yuddas Iskadiyat kayak Yesus alami
weng kidimin kinim, aka yanol Yesus wasi gi
dauyamokaba kinim ayo bako, “wok imsa yan

fuwudawu bo kukuw kidel ba.” '
5Kale bako nada, “watawo kaleyo ukal fiw kidel

kunin wok uyo kisol mo naduno kisol uyo wanang
kinim kisol banim im kuyamongino ade umi kun
kisol uyo itol makuw wok faku biyo kuamin kisol
taw.” Kalesa.

6 Ami kanam kale bakosa, be aka sak kinim
wanang kisol banim iyo kisol dakayamin kinimo
ba. Kata aka kisol am baeng kin mo bom alam
teng so kei bom yakot wanan bom alam luk kuw
duduyamin kinimo, aka kanodin weng bo bak-
abisa.

7Kale aka kanamin weng uyo bakodane, Yesus
asik bako, “kudalalo! Uka Got alam aket fukanin
abo naduno nam nanbidokabiw, kayo kamakal
fiw kidel uyo kidela kutidiwe, sadanalo kale
kanabu.

8 Kiba kisol banim kinim iso bo sun kuw hok-
abiw, kata naka kiwso sun kuw bokabi ba”
Kalesa.

9 Kale Yu kayak seng seng iyo kidilomo, Yesus
ayo Betani kal tein be ka. Kale nadiwe tadiw,
kata Yesus am finang kuw b4, kata Lasadas so

atamumo tasiw ayo Yesus ta dause ami finang so

tasiw.
10 Kale bokal kayak as fakiw dakddawin kinim

iyo Lasadas alaso anbiduw fikalako, kale dokan-
siw.

11 Be watawo kaleyo ba, Lasadas ta dausa uta
utam nadiwo Yu kayak seng iyo yak ilim gebom
gebom imada yak Yesus mit tem nadiwe Yesus
aket kudawsiw kayo ko.

Yesus iniman dongki dim Yedusalem ei bada
kalfalaw bidiw tasa sung uta ko.

12 Kanabi sidiwo matam beta abiw kayak seng
seng tam Akayam Unemin ban bomumo, kale ta-
sidiw iyo kidilomo Yesus ayo Yedusalem tadongin
keimano,

13kale nadiwe bude kald babilim faka bi kudew
leiw eidawumo, kale yuleng so weng dukum

so bakan ei bom, “Got dakodawako, Got dako-
dawako,” kal bom nadiwe bako, “aka Got daw
kinim dasa kinim kayo aka Got win tudow dim
tadba, kale be Isadael Kayak imi Kamok bela daw

kinim dadako.” Kalsiw.
14 Kale Yesus ayo dongki kama man mak utam

nadane tam tein tasa uyo alam Got godin weng
ulum bakosu ki kanosa.

15 “Sayon abiw kayak kiba, finganin ba. Kim
Kamokim dongki kama man dim tadba, be
atamino.” Kale be buk tem weng kalesu.

16 Kamakikiw Yesus weng kidimin kinim ika am
kanam kdmamsa uyo ika kal keidongin danim, si
yanol Yesus ayo fikale tala tabano, beta ika finang
dadomo, Got ami godin weng bakosu, be am sung
bakosuno, ika kanodawiw be kalesidiw.

17 Kale kamane kan ita Yesus so bidiw, Lasadas
tum tem kal gan ddda matamba atamsiw iyo sung
bakan ei bom kinim bakayamiw.

18 Kale kinim seng seng ika kukuw makik mak
kanose sung beta kidi nadiwo yak Yesus ata-
mumo, kale kanamsiw.

19 Kale Fedasi iyo bakodawa bakodawa bom
kaliw ko. “Atamino, adikum bakan wanang kinim
ika am kinim ki keidiw, nuka yakno yaknodoluw
banim keiduw ka.” Kalsiw ko.

Gadik madik Yesus fenin umi sung uta ko.

20 Kale kamane Gadik kayak kinim madik iyo Yu
kayak im iwyak tem kal tein bom, Yu kayak ika
Akayam Unemin ban bo bom imin wanin kal Got

suksuklawsiw.

21 Kale Filiw aka Betseidda abiw Galili bakan
kayak, kale Gadik kinim iyo atam dakadalaw,
“kawta, nuka Yesus be atamumo, kanabuw tei?”
Akiwade,

22 Filiw aka yak Andadu bakodawane, Andadu
so Filiw so alew yak Yesus bakodawsiw ko.

23 Yesus weng fakadu bakoyam, “am ddndmin
ade kamane ki, kale Got ami Kinim am win dukum
kufadawin atan keidu ka.” Kale bakoyam,

24 “naka atin afan bakoyami, dukak luw mak
milat dak bakan abongin dakodokabu, uka makso
makso keidomu banim, kata milat dak bakan tem
abom dam fomom luw tabokabu uta gim seng
seng abudokabu.

25 Kale kan kinim ata alam tein unokaba ki luk
dudu be namti, aka dukak luw bakan tem unongin
danim taw kei iwkulel keidokaba, kata kinim kan
ata alam tein unokaba umi luk dulongin dako be

namti, aka dukak gim milat dak bakan tem unom
dam fomom luw tabe gim seng seng abuba taw kei
iwkulel keidoma banim, alam kano sun bokaba.
26 Kale kan ata nam wok fakunamon kala namti,
aka tad nam yan abodak kala. Kale nam wok

fakudin kinim iso nalaso nuka makuw bokabuw
ade nam wok fakudokaba, be Natim ta bom ami
win kufodawokaba ko.

27 Kamane nam aket idum keinama. Be naka
watawo kalokabine? Natim kawta, mew kana-
mongin namu bo kail ba takeikunamalo! Kata ba,
alo buta kanodono, kale tasi make.

28 Natim kaba kalam win uyo kufodalo.” Akane,
abid tikin kalo weng mak bako nadanade kala

ko. “Naka nalam win kufosi ade makso asiki
kufodokabi.” Kalesa ko.
29 Kale kinim seng seng teinbiw iyo kidi nadiwe

bako, “kimuno” kaliwe madik ita bako nadiwe,
“ensel mak weng bakabano.” Kalsiw.

30 Kale Yesus ayo bakoyam, “kiba weng belayo
nami luk dakonamako kaleyo b4, be kimi luk ka.”
Yakeisa.

31 “Kale kamane bakan beyo ki taktakin atan
mewso keidu. Kale kamane adikum bakan
kayak imi kamok ayo Mafakim fotaba sakabongin
keima.

32 Kata naka bakan kaddk kalo, as dawing
ddkamin dim nafodokabiw, kabadak naka nalata
kinim adikum imadew maek nalam mit tem ta-
dokabiw.” Kalesa.

33 Kale aka weng bakosa, be weng daw misun
da, naka beta kale nadino fikalokabi. Kale nadano
kayo bakoyamsa ko.

34 Kale beta kinim seng seng gu dumobiw
iyo bakodaw, “nuka weng sawa kidisuw uyo

bako naduno, ‘Got Walusa Kinim ayo sun kuw
biyamokaba, kalesu. Kale kaba watawo kale bako
nadawo, ‘Got ami Kinim be as dawing dakamin

dim dafodokabiwo.” Kalbawe? Ade Got ami Kinim
be kan atano am dinang bakabaw?” Akiwe,

35 beta Yesus asik bakoyam, “kiba lanin uyo
mewso baniman tadbu. Kale lanin so bu ki
kamsidiwo, midilukin taduko. Kiba be atamin,
kinim midilin tem kibit kabut kaba, aka kal kei
yaknang abebi kaloma banim.

36 Naka eiddmin mit kayak ade nalata. Kale
wabading nalam teinbi ki aket kunam nadiwo
kata kiba lanin kayak ami kinim keidino.”
Kalbane, Yesus ayo imada alafin wansa ko.

Yu kayak Yesus aket kudawongin danim umi

sung uta ko.

37Yesus kukuw makik makik seng kanamutisa, be
ilim kil kana badano, kata ika aket mak kudawon-
gin banim ilim kanodin kuw keisiw.

38 Kale be lum senin kinim Aiseya, ami weng
bakosa uta matam dam keisu uyo bako,
“Kamokim, kan ata num weng bakosuw uyo afano

kala. Ade kan ata Kamokim am Kkitid
dukum kanaba uyo atam kal keida?”

Kalesa.

39 Kayo ika aket kudawongin danim, watawo
kaleyo b4, Aiseya alaso kale bakosa, kayo ko.

40 “Kale Got aka kin mat keiyam nadane aket
dabim dayamsa, kayo ika kin b4, ata modiw
banim ade aket fukan dadoliw banim ade
aket dumadelodiw danim, kayo ika du-
made aket kunamokabiw, beta naka ta
imkanongino ka.”

Kalesa.
41 Be watawo kaleyo b4, Aiseya ayo Yesus lamlam
uyo utam nadano kayo am sung godusa.

42 Kata kinim gebom gebom seng im iwyak tem
bidiw, ika Yesus aket kudawsiw, kata Fedasi weng
kidi nadiwo kayo kawed am fotabiw kuda matam
abiw be tadoluwo, kale fingan da nadiwo kayo
imi Yesus afano akeisiw, kata ika kuw misun da
bakodongin banim keisiw,

43watawo kaleyo b4, kinim ita win kufoyamino,
kale nadiwo kayo ika Got ata win kufoyamako,
kalin bo kudasiw ko.

44 Kale Yesus weng gan dd nadane bakoda, “kan
kinim ata aket kunama namti, nata kuw aket
kukanamin b4, kata kinim namadala tasi aso aket
kukdadawin kala.” Kale nadane bako,

45 “kinim kan ata aket kunama ayo tad natama
namti, aka namadala tasi aso atamokaba.

46 Kale naka bakan dim lanin madak tasi. Kale
kan kinim ata nalam aket kunamokaba, aka
midilin tem teinoma ba.” Kalesa.

47 “Kale kan kinim ata nam weng kidi nada
dok gebom dadongin danim kai, naka am kukuw
uyo taktaklawomi banim. Naka tad kukuw tak-
takyamono, kale tasi b4, kata naka tad bakan dim
wanang kinim kail ba takeikuyamono, kale tasi.

48 Kale kan ata naka bayo nak bom nam weng
kidilongin dako be ami taktakin mak teinba ayo
ki am afung am danokaba kal taktaka daudokaba.
Kale be nalam weng dil bakosi uluta ki ta bom
taktaka daudokabu.

49 Kata nam weng bakabi uyo nalam weng adik

daw ba. Be Natim namadala tasi ata bakonam,

beta bakodal bakodal nak bom nadane kanam
kalal kanam kalal nak badano bakabi.
50 Kale nalam kal ami weng sawa yak kano

maek kano kalin bo kudew yak sun biyamin dibu.
Kale naka yakndmin weng mak bakanbi namti, be
Natim ata bakonam, be weng bakoyamalo. Nak
badano bakabi ko.” Yakeisa.

13

Yesus alam weng kidimin kinim ydan wok boy-
amsa uta ko.
1Kale Akayam Unemin ban bomin atan uyo atin
mewso keidune, Yesus ayo alam kal keidomo, aka
bakan budak kuda Alaw mewso atamongin keidu
ka. Kale nadane aka finang moda, alam kinim kan
ita bakan tein bom aket kuyamsa iyo mewso nikil

adik adik tein bom imin wanbuw ka. Kale nadane
alam aket kuyam tadanusa uyo kuw misun da

kuyamono kanama.

2 Kale kuina ban imin wanumo kanamiwe,
Mafakim ayo yak Saimon ami man Yuddas
Iskadiyat kayak ami aket tem teinlawa, Yesus
gi dauyamono kanama.

3 Kale Yesus ayo alam kal, Alaw aka adikum
kitidim kudawse, kayo ufek ufek uyo alami mit
tem bu ade aka Got ami Min tasa_ ade asiki alo
Alaw Got finang unokaba uyo alam kal kuw keisa.

4 Kale wanin wananiwe, Yesus kan tod gid ilim
gulkan kei takol kakam falal keimom nadale

> beta wok ket imsdda dis tem abu alam weng
kidimin kinim yan wok boyama nadane alam
takol keiba tuw wok kut kidayamsa ko.



Yon 13:6 Ixx Yon 13:14

6 Kale Yesus ayo yak Saimon Bita kil nadane
yan wok bodawono kanamane, aka dakadalaw,
“Kamokim kaba, nam yan so wok bonamono kan-
abawe?” Akane,

7 Yesus fakadu bakodaw, “kamane kaba nam
kanabi uyo finang da kal keidolaw banim, kata
yanol kalam kal keidokabaw.” Akane,

8beta Bita aka bako nadane, “b4, kaba nam yéan
bonamodaw ba.” Akane, Yesus fakadu bakodaw,
“kata naka wok bokamongin danim namti, kaba
naso tein bodaw banim.” Akane,

9 beta Saimon Bita asik fakadu bakodaw,
“Kamokim kaba, nam yan kuw bda, nam teng
so gebom so adik bonamalo.” Akane,

10 Yesus asik bakodaw, “kinim dam adik wok
boda namti, am dam baim bo adik ging da nadane
alo tam abiw kama tadadokaba, aka tad yan wok
kuw boyamin, kayo kiba dam bo baim banim, kale
yan wok ki bodiw. Kata kinim makuw ata kuw

atin baim so be.” Kalesa. _
11 Be watawo kaleyo b4, Yesus aka alami uyo

kinim mak ta bom dabadala yak wasi sikal ban
dim abokaba, kinim be alam kal, kayo umi sung
beta aka bako nadano, “adikum kiba kikiw baim
banim bano.” Yakeisa ko.

12 Kale aka yan wok bomin uyo banimane, alo

ilim miki nada asiki alam abin tasa. Kale aka
bakoyam, “kiba nam kanoyami uyo kibilim kal

keidiwe?” Yakei nadane bakoyam,
13“kiba bakonam, ‘Kukumin kinim so Kamokim
so’ nakan namaliw uyo ken ade naka kabi ka.

14 Kale kamane naka kim Kamokim ade Kuku-
min kinim, kata naka kim yan wok boyami. Kale

kiwso akanum yan wok bodawa bodawa keimin

kala.” _
15 Yakei nadanade, “naka kano kukuyam

imadalino. Kibil nalam kanoyami ulutaw ki,
kibil kanamino, kale kanodi.
16 Kale naka atin afan bakoyami, wok fakudin

kinim aka alam tabalasew amsun_taw mak kei-
doma b4, ade kalan kamin kinim aka alam weng

kalan law kdmin kinim amsun taw keidoma ba.

17 Kamane kiba belami kukuw uyo kal keidiw,
kale kiba bo dudew tabokabiw namti, Got im
kinim dada aket idak teinokabiw ko.” Yakeisa.

Kinimmak tabom Yesus dabaddalayak wasi sikal
ban dim abokaba.

18 “Naka adikum kim sung bakayabi ba ade
naka kinim walu imusi makuw makuw, kiba
nalam kal. Kale bulami kanodokabu uyo Got
godin buk tem weng bakosu, buta matam dam
keidokabu uyo bako nadu, ‘kinim makuw nalaso
imin wanin ban tein be alata tiw kon dim atanim
kei be.” Kalesu.

19 Kale naka kamakal kanam tadongin dakobu
ki bakoyamino, kibil afan kanam taduno fukan
dadomo afan nalata ka, kalin kala.

20 Naka afan bakayabi, kan kinim ata nam
kinim imadali tadokabiw, abin wakuyamokabiw,
ita nasino abin wakunamokabiw ade kan ata abin
wakunamokaba, aka namadadla tasi asino abin
wakudawokaba.” Kalesa ko.

21 Kale weng bako nadanade yanol aka aket
idum keidawune, bako nada, “naka atin afan
bakayabi, kinim makuw ki tabe tiw kon dim
atanim keinamokaba.”

22 Kalane, alam weng kidimin kinim iyo kin
sadung atama atama bom kan atane kan atane,

imi aket fukanin kan ami sung bakabana.”
Kalsiw.

23Kale Yesus alam weng kidimin kinim mak atin
alam aket kudawsa ayo Yesus madan ilikis tein be.

24 Kale Saimon Bita ayo weng kidimin kinim be
batad akei bakodaw, “ddkada kan atane, akalo.”
Akane,

25 gka Yesus dim tud alom nadane bakodaw,
“Kamokim kan atane?” Akane,

26 Yesus fakadu bakodaw, “naka imin kudelak
dis tem kudakabi nadino kudawokabi, kinim ata

ko.” Kale nadanade beta aka imin but kudelak
kabi nadane Yuddas Iskadiyat Saimon min ku-

dawa.

27 Kale Yuddas ayo yak imin faku kei badane,
Mafakim ta bom aket dawsikidawane, Yesus ayo
bakodaw, “kam kanodono kanabaw uyo wabising
kanodalo.” Akane,

28 kinim ban dukd bom imin wanbiw, ika Yesus
weng bakadaba, mit uyo kal kei, watawo kalbane,
kalongin banim.

29 Kale Yuddas be Yesus so alam nikil so ilim
moni kin modin kinim kayo kinim madik im

aket bo Yesus aka Yuddas bakodawano, ban imin
wanin modako kanabane, bade kinim kisol banim
moni kuyamako akanbane, kalsiw.

30 Kale Yuddas ayo imin fakanbane, wabising
fok tam abiw be midilin tem midi midi unsa.

31 Kale une kei badane, Yesus ayo bako, “ka-
mano Got ami Kinim ami win kufodongin keima
ade Got ta bom alam Min win kufodongin keima,

32kata Got alam Min dim alam kitid uyo matam
misunokaba ade Min win uyo kufodawokaba.
Kale aka wabising kanodongin keima ko.”

33 Kale nadane bako, “nam muduw kiba, naka
kiwso sun teinokabi b4, ale audokabiw, kiba nam
fenokabiw. Kale be Yu kayak im bakoyamsi,
alataw ki alo kibal bakayabi. Kale nam unokabi
be kiba ken yak unodiw banim.

34 Kale kamane naka alokso weng sawa dauya-
mon kala, kale akanum aket kudawa kudawain
uyo nalam aket kuyamsi ulutaw ki kano akanum
aket kudawa kudawain kala.” Yakei nadane bako,

35 “Kiba aket kudawa kudawayokabiw, beta
adikum kinim wanang ika kal keidomo, au kiba
nami weng kidimin kinim be kalokabiw kala.”
Yakane,

36 Saimon Bita asik dakadalaw, “Kamokim
kaba, yak unokabawale?” Akane, Yesus weng
fakadu bakodaw, “nam unono kanabi uyo
kaba abodolaw banim, kata kaba yanol abo
tadokabaw.” Akane,

37 alo Bita ayo asiki dakadalaw, “Kamokim kaba,
naka watawo kale kamane kal kam yan uyo

abodomi bane? Naka ken kam as bo fikalomi.”
Akane,

38 Yesus asik bakodaw, “kaba ken nam as bo
fikaloldwe? Naka afan weng bakokamon, kaba
alewbino mo iwdal nam badaw bi kokoduk gan
dadokaba.” Akeisa ko.

14

Yesus ata ki leiw tam Natim kilunemin umi sung

uta kO: . 7 . .
1“Kiba aket ew moyamin dabada nadiwe kiba

Got aket kudawbiw kuw, nasino aket kunamino.
2Nam Natim abiw be am seng seng bu ko. Alo
be banim nam, naka afan dam weng bakoyamomi

ka. Naka nasik tam kim abin ban kidelyam unok-
abi.

3Kale naka tam kim abin ban kideluyam nadino
beta alo madak imadew unokabi, be tam nam
bokabi kal kiwso makuw bokabuw.

4 Nam unono kanabi, abiw leiw tam unemin bo
kilim kal.” Yakane,

5 Tomas ayo bakodaw, “Kamokim kaba, kam
abiw unono kanabaw, be num kal banim. Kale
yakno yakno nuka kam unono kanabaw leiw uyo
kal keidokabuwe?” Akane,

6 Yesus fakadu bakodaw, “nalata ki leiw, nalata
ki tatun mit kayak ade nalata ki sinik so biyamin
mit kayak. Kale kan ata kukum leiw tam Natim
atamoma banim, kata nam dim ki, tam Natim
atamokaba.

7 Kiba naka atin kidela kal keidokabiw, alo
Natim akal alaso kidela kal keidokabiw. Kale

kamane kudew tad kadak di kudew unu katow
uta nam Natim ayo kibilim kal keidiw ade atamiw

kala.

8 Kalane, Filiw ayo bakodaw, “Kamokim kaba,
Natim ayo kukuyamawo, beta kal kei naduwo
betano, kalumo.” Akane,

9 Yesus ayo fakadu bakodaw, “Filiw, naka
kawsino teinsi, kata kaba naka kidela kal keidin
dakosaw, kan ata natama namti, aka Natim so
atama. Kale kaba yakno yakno nadawo Natim
kukunamalo, kalbawe?” Akei nadane bakodaw,

10 “Kaba aket so mak afan kale naka Natim so
bi ade Natim aka naso be kalongin banime? Nam
weng bakakamamsi uyo nalam weng adik daw ba.
Kata Natim naso be, ata be alam wok faku bom
bakamamsa ka.

11 Kiba nam weng bako Natim aka naso be ade

naka Natim so bi kalbi uyo aket afan kalino, abu
ba namti, kanodin kukuw makik makik kukum
tasi uta utam nadiwo, au be afan kale aket ku-
namino.

12 Naka afan weng bakoyamon, kan kinim
ata aket kunamokaba, aka nam wok kanabi bo
ata dudew tabokaba, kata ata akanam dukum
kanamokaba. Be watawo kaleyo b4, alo naka tam
Natim atamokabi kayo ko.

13 Kale kiba yakndmin mak nalam win tudow
dim dakaddnamokabiw, naka kanoyamokabi. Kale
be kanodino, Min ayo Alaw win kufodawokaba.

14 Kiba yakndmin mak nalam win tudow dim
ken dakaddnamokabiw, naka kanoyamokabi.”

Yesus Sinik Abem sung weng boyamsa ko.

15“Kiba aket kunamokabiw namti, nami kukuw
kanamino, yakbi uyo kanamokabiw.

16 Kamane naka kiwso teinsino, imada abebi,
kata naka Natim ddkadalawino, aka Dolok Moyamin
Sinik dauyamokaba.

17 Kale be Afan Bakanin Sinik kayo aka kiwso
sun kuw biyamokaba. Kata bakan dim wanang
kinim ika Dolok Moyamin Sinik be asono akodiw
banim, watawo kaleyo b4, ika atamodiw ba ade
kal keidoliw ba, kata aka kibilim kal. Kayo aka
kiwso sun bokaba ade kim kidin tem biyadmokaba.

18 Naka imadadli tan aban taw keidoliw ba, naka
kim finang asiki tadokabi.

19 Kale naka teinin taw ale kabadak bakan
kayak ika natamodiw banim, kata kiba natamok-

abiw, be watawo kaleyo b, naka bi kayo, kibil
kibiliwso bokabiw.

20 Kale belami am dandamin tadokaba kabaddk,
kiba kibilim kal keidomane, naka Natim ami kidin
tem biade kibil nam kidin tem bidiw ade naka kim
kidin tem bi ka, kalokabiw.

21 Kale kan ata nam weng sawa kidi faku be
namti, aka aket kunamane, Natim akal kinim be
aket kudawa. Alo naka nalaso aket kudaw nadine
naka nalami uyo kukudawokabi ko.” Yakeisa.

22 Kale Yuddas be Yuddas Iskadiyat ata b4, aka
kinim kukum ayo, bako nadane, “kata Kamokim
kaba, watawo kale kaba aket fukan da nalami uyo
kiwta kuw kukuyamokabino kalbaw, kata bakan
kuw tabodu wanang kinim ika bayo kaldawe?”
Akane,

23Yesus fakadu bakodaw, “kan ata aket kunama
namti, aka nam kukumin uyo kidi abodokaba.
Nam Natim ayo aket kudawa nade nuka tad ata-

muw aso makuw bokabuw. _ .
24 Kan kinim ata aket kunamongin danim

namti, nami kukumin uyo kidiloma banim. Kiba
weng belami kidiliw be nalam weng adik daw b4,
kata be Natim namadala tasi ami weng Ko.

25 Kale weng adikum kiwso bom bakoyamsi,

beta kala.
26 Kata kilim Dolok Moydmin Sinik ayo Sinik

Abem be Natim ata nam win tudow dim
dabadayama madak tadokaba. Kale aka ufek ufek

adikum uyo kukuya bom nadane nam kukumin
adik kukuyamasi uyo alo kukuyam bada fukan
dayamokabiw.

27 Dakbuyamin uyo kiwso kuda unokabi be
nalam dakbuyamin uta kuyam unokabi. Kale be
bakan kayak imi dakbudin taw b4, kayo kiba aket
luklakin ba ade finganin ba kala.

28 Kiba kidi aliw, naka bako yakeisi. ‘Naka
imada unokabi ade naka asiki kim finang tadok-
abi” Kale kiba aket kunamokabiw, beta kiba
nam tam Natim atamokabi uyo idak teinokabiw.
Watawo kaleyo b4, Natim ayo amsunim ade naka

alataw ba.
29 Kale naka kamakal bakoyamino, yanol

kanam matam bu, kiba utam nadiwe bo afan
kalino, kale bakayabi.

30Naka kiwso sun weng bakana audokabi b4, be
watawo kaleyo ba, bakan dim kamok ayo mewso
tadba. Kale ami kitid uyo maek malenamoma

banim. ' .
31Kata bakan kayak iyo natamomo, naka Natim

aket kudawsi kayo naka alam kanodalo nakba
uyo afan kuw kanamala ka. Nakino kaleyo bute.”
Kalbane. “Kala tadiw unumo.” Yakeisa ko.

15

Gadew sok so teng so umi sung uta ko.

1“Nata atin gudew sok tatun ade Natim ata atin
gudew yong falin kinim.

2 Kale aka sok teng nam dim takusa uyo gim
abudongin danim namti, aka bo wakela kubin-
odokaba, kata yak sok teng gim abumin bo aka
kinkin bom kin mo bom as bo badano, gim makso

makso abumokaba.
3Kale kamane kiba nalam weng bakoyamasi, ta

bom kiba as bo kalkal imubu kala.
4 Kale kiba nam dim bidiw ade nakal kim dim
bidi audum kala. Sok teng uyo mak ulum tatun

takas yak kaek abe abumomu banim, kata uka
ulum dam dim takubu uta kuw ken abumomu.

Kale kiba nam dim takudongin banim namti, kiba
gim so abumodiw banim.”
5 “Naka gudew sok ade kiba gudew sok teng.

Kale kan kinim ata nam dim taku be ade naka aso
bokabi, beta aka gim abumokaba. Alo nam banim

be namti, aka yakno yaknoyoma banim.
6 Kan ata naso takudongin danim kai, aka sok
teng wakela dak bakan abe guta, fako dibino yak

as abom kain kida baniméamin taw keidokabiw.
7 Kale kiba nam tem bidiw, nam weng uyo

kim aket tem budu audokabiw, beta kim aket
yaknamin mak kudulumo, kale dakadalokabiw uyo
naka ken kuyamokabi.

8 Kale kiba gim seng abumokabiw, beyo ki Na-
tim win dafodaw nadiwe wanang kinim madik
iyo itam kiba nam weng kidimin kinim kalok-
abiw.

9Natim aka aket kunamsa, kayo nakal kim aket
kuyamsi. Kale kamane kiba nam aket kukayamin

tem bin kala.
10 Kale kiba nam kanamino yakbi uyo kidilok-

abiw, beta kiba nam kim aket kukdyamin tem
bokabiw, beyo ki nakal Natim ami kanamalo nak

?alda kidi bom alam aket kukanamin tem bi taw
ala.
11 Kale naka weng bela bakoyamino, kata nam

aket katkatin uyo kim aket tem teinano, beta kim
aket katkatin uyo atin kikiw wakadaluk kala.

12 Nam weng sawa namti, bela ka. Akanum
ayo aket kudawa kudawa bom nadiwo kala. Kale
ulutaw ki nakal aket kuyamabi ko.

13 Kale aket kudawa kudawin amsun umi
kukuw uyo kinim mak am akanum as bo nata

fikalono kalin uta ko.

14 Kale kiba nam weng sawa uyo kidiliw namti,

kiba nam nakanum kasal ko. _
15 Kale naka alo makso bakoyam kiba nalam

wok fakudin kinim yakomi banim. Be watawo
kaleyo ba, wok fakudin kinim ika ilim kamok
ami kukuw kanaba uyo mak kal keidoliw banim.
Kayo naka bakoyam, kiba nalam nakanum kasalo
yakbi watawo kaleyo b4, alo naka Natim ami ufek
ufek adikum kal keibi uyo kibil adik bakayam bidi
kilim kal keibiw, kayo kala.

16 Kale kiwta naka walunamusiw b4, kata
nata kiba walu imudino yak gim seng abumino,
yakeisi, uyo gim ulum kano abu sun bokabu uta
kala. Kale Natim ayo kiba yakndmin mak kudu-
lumo, kale nami win dim dakadalokabiw, Natim ayo
kuyamokaba.

17 Bela nam weng sawa, kale akanum aket
kudawa kudawa kei bom nadiwano, yaki ko.”
Yakeisa.

Bakan kayak ika weng kidimin kinim sakaik
itamokabiw.

18 “Kale bakan kayak ika sakaik itamiw namti,
kiba finang dadomane, nasik kamakikiw sakaik
natamsiw kayo ka, kalin kala.

19 Kale kiba bakan kayak imiyo namti, ika atin
aket kuyam nadiw ilim aket kudawa kudawabiw
taw keiyamongin, kata kamane naka bakan kayak
im iwyak tem kal kiba walu imudi, kiba bakan
kayak ba keibiw, kayo ika sakaik itamabidiw kala.

20 Nam weng bakoyamsi uyo finang da bom
nadiwo kala, ‘wok fakudin kinim aka alam tabal-
asew amsun taw mak keidoma banim,” kayo ika
nakanam mafak dadokabiw, be alo kiwso im mafak

dadokabiw. Ika nam kukumin weng sawa kidilok-
abiw, kim kukumin weng sawa so kidilokabiw
ade

21 jka kanodin kukuw kanayamokabiw, be
watawo kaleyo ba, be nam win tudow dim
kanayamokabiw, beyo ki ika namadala tasi kinim
ayo im kal banim kayo ko.

22Naka madak bakan nadi weng bakoyamongin
danim nam, ika ilim ban keimin fatom so keidoliw
banim. Kata naka tasi kayo bakayami, kamane im
ban keimin fatom so kei bom yak falti maek falti
keibiw, kata dam keidoma banim.

23 Kale kan kinim ata sakaik natama namti,
Natim so sakaik atama kala.

24Kale naka kukuw makik makik kinim kukum
mak kanodoliw banim uyo ilim kil kanamon-

gin banim nam, ika ilim ban keimin fatom so
mak keiyamoma banim, kata kamane ika kanodin
kukuw makik makik uyo utabiw, kata ika kus
natam nadiwe Natim so kus atam keibiw.

25Kata beyo kiilim sawa abem buk tem godusiw
uyo bako, ‘ika weng mit banim sakaik natamsiwo.’
Kalesu, beta matam dam keiduko kaleyo kayo
kanabiw.

26 Kale Dolok Moyamin Sinik tadokaba, be nalata
Natim amiyo kal dabadayami tadokaba ayo ki atin
afan bakamin Sinik, Natim alamiyo kal maek
abe tadokaba, ata nam kukuw kidela kin wala
kukuyamokaba.

27 Kata kiba kiwso nam kin_ walamin so
bakayamokabiw. Be watawo kaleyo b4, kiba
kamakikiw kal nasino teinamsiw kayo ko.

16

1 Kale naka kanodin weng bela adik bakoy-
amino, kiba Got ibik wakudaw kuda yak abe un-
odiw banim keidino kaleyo ko.

2 Tka ilim kawed am uyo kiba adut boyam
bom nadiwe am mak danokaba ika yankabi bom
nadiwe im aket bo Got wok fakudaw buduwo,
kalanokabiw.

3 Ika belami kukuw kanayamokabiw, be
watawo kaleyo ba, ika Natim so naso nuka im
kal banim kayo ko.

4 Kale naka bela bakoyamsi, kale belami am
dandmin tada kai, kiba nam weng sawa kitid
bakoyamasi uyo finang dadino, kale beta naka ka-
makal bakoyamongin danim, be watawo kaleyo
b4, alo naka kiwso bi kayo bakoyamongin dakosi
ko.”

5 “Kale kamane naka namadéala tasi am fi-
nang uni, kata kiba mak naka dakadanam, ‘kaba
yakanang unongin keimaw, nakongin banim,

6 kata kamane naka kanodin kukuw kanam
matam bokabu uyo bakaya bidi wol mat amsun so

aket budunin amsun so keiyaba.
7 Kata naka atin afan weng bakoyamon kala,

naka kim luk beta imada unokabi ka. Alo naka
bo unokabi ba nam, kim Dolok Moyamin Sinik ayo

kim finang tadoma b4, kata naka unokabi keimin
aka dabadayami tadokaba.

8 Kale aka tadokaba, aka tad bakan kayak
kukuyam ban keimin bo kanodin, kukuw kidel bo
kanodin, yakei nadane Got ami taktakin kukuw
kukuyam audokaba.

9 Kale ban keimin umi sung kukuyamokaba

uyo watawo kaleyo b4, kinim ika nam aket mak
kunamongin danim ade

10 kukuw kidel umi kukuyamokaba sung, be
watawo kaleyo ba, naka Natim finang uni, kiba

natamodiw banim keidokabiw
11 ade taktakin umi sung kukuyamokaba, be

watawo kaleyo ba, kamano Got aka bakan kamok
Mafakim sok gei dawtidokaba, kayo ko.

12 Naka weng seng seng makso bakoyamono
kalbi, kata kiba weng seng seng keidune, kiba
kidela dudew tabodiw banim kala. Kaleyo ko.

13 Kata am mak dana, Afan Bakanin Sinik ta-
dokaba, ata tabe dolok mo imadew afan weng
bakanin adikum kukuyamokaba ade am weng
bakanokaba uyo alam weng adik daw so bakanok-
aba ba. Kale aka Got weng bakoda kidila uta kuw
aka bakayamokaba ade ufek ufek yanol tadokabu
uta kuw bakayamokaba.

14 Aka nam win kufdnamokaba uyo yakno ya-
knoyokaba bd, aka nam yakndmin weng mak
bakodono kalbi uyo kudu nadane bakayamokaba
kayo.

15 Kale ufek ufek adikum Natim ami bo nalami
ki, kayo beta naka bakoyam, nalam kano bakoyo
aki kuw aka bakayamokabano.” Yaki ko.

Weng kidimin kinim wol mat keidokabiwo kalin
uta ko.

16 “Mew teinale, audokabiw, kiba makso nata-

modiw banim ade ale yanol teinin taw kei nadiwe

alo kiba natamokabiw ko.” Yakeisa.
17 Weng kidimin kinim madik iyo bakodawa

bakodawa bom bakodiw, “be yakndmin umi weng
mit utane, aka bako, ‘mew teinale audokabiw,

kiba makso natamodiw banim ade ale yanol

teinin taw kei nadiwe alo kiba natamokabiw’ ade
‘be watawo kaleyo ba, naka Natim atamokabi,’

kayo, kalane?” Kal bom

18 sun kuw ika kuek di asiki dakadalawa
dakadalawa bom nadiwe bakodiw, “aka yakndmin

weng mit uta bakabane? Ami bako nada, ‘mew
teinale’ kala umi mit uyo nuka kal keidongin
banim buyo.” Kalsiw.

19 Yesus ayo itamomo ika weng mit bela
dakadalumo kanabiw ka. Kale nadane bakoyam,
“kiba nam weng ‘mew teinale audokabiw, kiba
makso natamodiw banim ade yanol teinin taw kei
nadiwe alo kiba natamokabiw’ kali, bemi weng

mit beta kiba dakadalawa dakadalawabiwe?” Yakei
nadane bakoyam,

20“naka atin afan bakayabi, kiba aman bom ade
kinok sudu sudu bom kei bidiwe, bakan kayak
itane wol idak abin tein bidiwe, kiba wol mat kei
bidiw, keim sinadiwe yanol kim wol mat keiyamin
uyo banimu alo kalfalokabiw.

21 Kale wanang man daudono kalokabu, uka
mamin yaw atamokabu, watawo kaleyo ba, um
man dekumam bom mamin dawti badano kayo,
kata uka man daudokabu kabadak, ata um mamin
yaw ddkamin uyo banimune, lukuw kudalokabu
uyo watawo kaleyo b4, uka man daudu matam
man keida, kayo uka kalfalokabu kala.

22 Kale be alataw kale, kamane be kim wol mat
seng keiyamin atan, kata naka asiki itamokabi,
kiba alo kalfalokabiw ade kim kalfalin uyo kinim
so mak kukan keiyamodiw banim.

23Kale bemi am danokaba, be kim yaknamin mak

kudumo kaloliw uyo nam ddkadalodiw banim, kata
ulum nam win dim kibil yak Natim dakadalokabiw
aka kuyamokaba.

24 Katow tein kudew tad kadak didiw, kiba

ufek ufek mak nami win dim dakadasiw ba Kale
kamane kiba ken nam win dim dakadd nadi-
wade kudu keimokabiw kawakal kim kalfalin uyo

matam kikiw wakadalokabu.

25Kale naka weng fakom bakanyamusi, kata am
mak dana tadokabu naka weng fakom so bakoy-
amomi banim, kata naka Natim ami sung uyo
tatun kuw fok bakayamokabi.

26 Kale bemi am danokaba, kiba nam win tudow

dim dakaddanamokabiw. Kale naka bako nata kim
weng uyo Got bakadawokabi, kalbi ba.

27 Be watawo kaleyo b4, kiba naka aket kunam
nadiwe aka afan Got amiyo kal tase kaliwo, kayo
Natim ayo aket kuyamsa make.

28 Kale naka Natim so kalo kudd bakan dim
buddak tasi ade bakan dim budak alo kuda asiki
Natim finang uni.” Kalesa ko.

29Kale Yesus alam weng kidimin kinim iyo bako
nadiw, “kamane kaba falak tei dek tei bom weng
fakom bakamin kudd, kaba weng kalam gu fok
bakabaw.

30 Kale kamane nuka nulum kal keidomo, kaba

mew ufek ufek adikum bo kalam kal ki kei-
saw. Kayo wanang kinim iyo makso mak kaba di

dakadamodiw banim kayo, beta kanodawo, nuka
kal keidomo, kaba afan Got alamiyo kal tasaw ka,
kakuw ko.” Akiwe, Yesus ayo bakoyam,

31“A, kiba kamane ki afano kaliw ka!

32 Kata am dandmin tadbu aude tadu. Kale kiba
kadi sakun da yak abe maek abe au nadiwe, u

alam abiw una una audom nalafin namadalongin
keimiw, kata naka nalafin b4, Natim Got ayo
nalaso be kala.

33 Naka beta kale adikum bakoyamino, kiba
nalam dim dakbuydmin kudulin kala. Kale bakan
kayak ika kal funin kukayamokabiw, kata kiba

ulum kano kitid tabe kuakeikudin kala. Kale be
watawo kaleyo ba, bakan kayak ika nata ta bom

anik anik auyami kayo ko.” Yakeisa ko.

17

Yesus Got ganla bom alam weng kidimin kinim
dakoyamako kalsa.

1Kale Yesus ayo weng be bakoda banimane, aka
katam fen abid tikin kin mo nadane Got ganlabom
bakoda ko.

“Natim kaba, am danamin mewso tada. Kale
kaba kalam Min win kufodawawade akal kam
win kufokamak kala.

2Kale kaba Min kitid daudawaw, wanang kinim

adikum kin mo nadane yak wanang kinim kan
ata alam daudawsaw iyo sun biyamin sinik kuya-
mako, akeisaw.

3Kale sun biyamin ade bela kabe. Kale kinim iyo
kaba ilim kal kei kaba atin Got kakeibiw kuw ade
Yesus Kadais ilim kal kei kawta dabadalaw tasa,
kale audin kala.

4 Naka kam win uyo kufo kudew madak bakan
dim nadi kalam kanamalo, nakeisaw uyo kano
banima kubi.

5 Kale Natim kaba, kamane kalam mit tem lam-
lam kin budusi so uyo kunamal, kala. Kale ka-
makikiw nalam kalawso bom abid so bakan so bu

kidel kudongin dako budu lamlam kin budusi so
kuduyamsi uta ko.

6 Kale naka kalam kinim wanang bakan kalo
walunamsaw iyo kaba kukuyam kam misun teidi
ika kal keidiw. Kale ika kalam Kkinim ade nalam
walunamsadaw, ika kam weng kidisiw.

7 Kale kamane ika ilim kal keidomo, adikum
ufek ufek nam kunamsaw uyo kamiyo kal tadebu
ka, kalebiw.

8 Kayo naka kam weng kunamsaw uyo ika
bakoyami kudew fakusidiw, ika atin afan kal kei-
domo, naka kamiyo kal tasi ade im aket afan naka

kawta namadalaw tasi kalebiw ko.
9 Naka kalam géankabi. Kale naka bakan kayak

im luk gankabi ba, kata naka yak kalam kinim
walunamsaw imi luk beta gankabi ko. Watawo
kaleyo b4, ika kalam kinim kayo kala.

10 Kale adikum kinim nami fakubi ika kami ade
adikum kinim kam faku badaw ika nami. Kale
nam win kufdmin uyo im dim kal misunabu.

11 Ade kamane kam finang tadbi, naka bakan
budak makso bongin nami b4, kata ika bakan bok-
abiw. Kale Natim kinim abem kaba, kalam win
abem kitid kunamsaw dim kal, kal ged moyam
badawo, ika atin nalaso kalawso nuka makuw
taw ikil kanodin kala.

12 Naka bakan kaddak iso teinsi uyo win abem

takunamsaw, umi dim uta tabe im kal ged moyam

kidel kuw imtisi. Kale kinim kalam walunam-
saw iyo mak kutinongin banim, kata Mafakim

ami min makuw ata kuw kutina yak as abongin
keima. Kale am kanoda be godin weng bakosu
uyo matam dam abudu ko.

13 Kale naka kamane kalam finang tadbi, kata

naka bakan teinbi ki bakam si imadalino, nam
aket idak teindmin uyo ikil aket idak teinamin atin

kikiw wakadalin kala. ]
14 Naka kam weng uyo kuyami nade bakan

kayak ika sakaik itamsiw, be watawo kayo b3, ika
bakan kayak ba. Kale be naka bakan kadak kayak
ba kayo ika iliso bakan kadak kayak ba.

15Kale naka gan ddkamino, kaba nam nikil bakan
kadak imkan keiyo kalbi ba, kata kaba Mafakim
ayo fal kalo moyamawo ken bin kala kakbi ko.

16 Kale naka bakan kayak b4, kayo ika iliso
bakan kayak keidoliw banim.

17 Kalam weng afan kalin dim im abem dadal
kala. Kale kalam weng be afan ko.

18 Kaba namadalaw madak bakan kayak im tem
tasi alataw ki nakal imadali yak bakan kayak im

tem uniw.

19 Kale naka im luk beta nalam awdansin kinim
abem keisi. Kale ikil atin afan maek kalam mit
tem kinim abem tatun keidin kala.

20Kale nam gankamin uyo imi kuw b4, nam weng
kidimin kinim ta bom yak kinim madik nam weng
bakayam bidiw, weng kidi aket kunamokabiw
iliso dakoyamo, kale gankabi.

21 Kale adikum ika makuw keidin kala. Kale
Natim kaba, naka kam aket tem bidi, kaba nam
aket tem badaw keibuduw taw, ika iliso num aket
tem teiniwo, bakan kayak iyo kal kei afan kalawta
naka namadalaw tasi ka. Kalin kala.

22 Natim naka kalam win kufdmin kunamsaw
uyo nalam weng kidimin kinim kuyamsi, kayo
{(kzi nulum makuw keisuw taw ikil makuw keidin

ala.

23 Kale naka im aket tem bi nade kabal nam
aket tem badaw. Kale nuka adikum gu makuw

keiduwo, bakan kayak ika ilim kal keidomo, naka
kawta namadalaw tasi ade nam kalfalyamin uyo
kalam kalfalnabaw ulutaw ka. Kalin kala.

24 Kale Natim kaba, nam aket kalam kinim
walunamsaw iyo nalasino nalam teinbi kal alom
nadiwade nalam lamlam uyo utamin kala. Kale
nalam lamlam kunamsaw uyo watawo kaleyo ba,
kaba suwayo mew ufek ufek teinu manu uyo kidel
kudongin banim, kal aket kunamsaw kayo.

25 Kale Natim afan kanamin kinim kaba, bakan
kayak ika kaba im kal keidongin banim, kata nata
kaba nalam kal ade nam weng kidimin kinim iliso

ilim kal keidomo, kawta tabe namadalaw tasi ka,
kalbiw.

26 Naka kam misun tei kukuyamsi ade naka
ulum kano kaba kam misun tei bom kukuya
bidino, ika kal keidomo, kami nam aket
kukanamin uyo im aket tem teina ade naka im
aket tem teinon kala.” Akeisa ko.

18

Yesus dew fakusiw umi sung uta ko.

1Kale aka Got ganlawin banimane, Yesus so alam
weng kidimin kinim so ika Kiddan wok lung fako
yak madik uniw. Kale yak madik be as Auliw tem
kale aso alam weng kidimin kinim so iyo yak kal
uniw ko.

2 Kale kamane Yesus gi wasi dauyamsa kinim
Yuddas, aka im yak bakan uniw be alam kal. Kale
be watawo kaleyo b4, Yesus ayo sun kuw alam
weng kidimin kinim so kal une bidiw kal keisa
kayo ko.



Yon 18:3 Ixxxix Yon 18:11

3 Kale Udom gawman im un tabudin kinim
seng so Yol am bokal kayak as fakiw dakadawin

kinim so Fedasi so imi un tabudin kinim keidiw
iyo imadaliw yakom so 1ldm so un so kudewiwe,

Yuddas ata dolok mo imadewa as Auliw tem tasiw.
4 Kale Yesus ayo alam adikum kanodawokabiw

bo alam kal, kale aka yak nadane ddkadayam, “kan
finang tadiwe?” Yakeisa.

5> [ka fakadu bakodaw, “Yesus, Nasadet kayak
am finang taduwo.” Akiwe, Yesus bakoyam, “naka
nalata ka.” Yakeisa uyo Yuddas Yesus wasi gi
dawkayamin kinim ayo alaso, todba.

6 Kale Yesus ayo bako, “nalata ka” Kale kei
badane, ika banbin keiyama ibik asin kau fakela
dak bakan abesiw ko.

7 Asiki alo aka ddkaddyam, “kiba, kan finang
tadiwe?” Yakane, ika bakodaw, “Yesus Nasadet
kayak finango.” Akiwe,

8 Yesus ayo fakadu bakoyam, “naka bakoyam,
nalatano yakbi ka.” Yakei nadane bakoyam, “kiba
nam fen tadbiw namti, nam nikil, ika imadaliw

unin kala.”
9Beta kanodiwo alam weng bakosa uyo matam

dam keisu uyo bako, “naka kalam kinim walu-
namsaw iyo mak kutinongin banim.” Kalesa uta
ko.

10 Kale bokal kayak ami wok fakudin kinim
mak ami win Malkas am kilung kal iwkuk uyo
Saimon Bita tabe woksek mak fakuba tuw, takadu
kudalawane,

11 Yesus ayo Bita weng kitid kuw bakodaw,
“kaba woksek uyo kudew yak ulum ban kutiyo,

kaba nam Natim kal funin kano kudulalo nakba
uyo kuduloma bayo. Nakbawe?” Akeisa ko.

Yesus dew Anas finang unsiw umi sung uta ko.
12Udom gawman un tabudin kinim gu keidiwe,
ilim kamok yak kanodin maek kanodin yakin
kinim keidane, Yu kayak un tabudin keidiw iyo
Yesus sakaw dew faku sok gei dau nadiwade

13kamakikiw dew tad Anas dadawsiw. Kale Anas
aka Kayafas ami adol, kale aka bemi itol kal bokal

kayak kei be.

14 Kayo Kayafas alata kamakikiw Yu kayak
bakoyam, “ken kinim makuw ata kinim imi as bo
fikalak.” Kalesa ata ko.

Bita kamakikiw iwdlusa umi sung uta ko.

15 Saimon Bita keida, Yesus alam weng kidimin
kinim mak keida, ika Yesus dewiw iliso ibik tein
kin mo unsiw. Kale alam weng kidimin kinim mak
aka Yesus dewiw alaso uniw ki, yak bokal kayak

am abiw dam tem uniw.
16 Bita ata ddm awsom abiwo kaw tam kal toda
keibisiw, be watawo kaleyo ba, bokal kayak ayo

weng kidimin kinim mak be alam kal kayo, kale
weng kidimin kinim mak ayo asiki maek dam
awsom kin moyamin wanang bakomam nadale
Bita ayo dabadala tam dam tem unsa ko.

17 Kale ddm awsom kin moydmin wanang uyo
Bita dakaddlaw, “afan kaba mew kinim belami
weng kidimin kinim bade ba?” Akune, aka fakadu
bakomam, “naka ba.” Kalesa.

18 Kale gid tabe badano kayo, wok fakudin
kinim so un tabudin kinim so iyo as daudiw kain
bada falal bom as tudu bom keimiwe, Bita akal iso
yak tod bom as tudu bom keimsa ko.

Bokal kayak Yesus dakaddlawsa umi sung uta ko.

19 Kana bidiwe Bokal kayak ayo Yesus alam
weng kidimin kinim imi sung so alam kukuyamin
umi sung so uyo dakadalawsa.

20 Kale Yesus ayo fakadu bakodaw, “naka bakan
kayak misun weng bakayamusi. Naka kawed am
so Yol am so kal Yu kayak iyo tada tada keibidiw,
sun kuw kukuyamadbi, kata naka iwal weng mak
bakoyamongin danim.

21 Kale watawo ddkaddnabawe? Kidi bidiw
bakamsi, ita dakadalo? Atin afan ika nalam weng

bakamin bo ilim kal, kale ita bakokamino.”

22 Kale bako kei badane, un tabudin kinim mak
mew todba, ata tabe kulfom dew yak kibi binodaw
nadane bakodaw, “bokal kayak be kanodin weng
bakadawine?” Akane,

23 Yesus fakadu bakodaw, “kata naka weng
mafak mak bakabi, kayo kana bakodalo! Kata
naka afin weng bakabi uyo watawo kale nam-
bidawe?” Akeisa.

24 Kale Anas ayo dabadala yak Kayafas bokal
kayak atamsa. Kata Yesus ayo sok badawongin
banim ko.

Bita Yesus weng alew mo iwdlusa umi sung uta
ko.

25 Kale Saimon Bita aka as tudu bom tod alane,
ika ddkaddlalaw, “afan kaba ami weng kidimin
kinim memak? Akiwe, aka iwalu nadane, “naka
ba.” Kalesa ko.

26 Bita alam bokal kayak wok fakudawin kinim
woksek kudu kilung kal takadu kudak teidaba,
kinim ami duw mak ayo dakadalaw, kawta un bi
yak Auliw tem kal alaso katabine?” Akane,

27 asiki Bita ayo iwal badane, kawdakal kokoduk
gan dasa ko.

Yesus Bailet dim kot keimsa umi sung uta ko.

28 Kale Yu kayak ika Yesus Kayafas am dim kalo
dew yak Udom tabalasew ami am dukum unsiw
uyo kutim kama am gakgak fadena tadbu. Kale
Yu kayak ika tam gawman am unongin danim, be
watawo kaleyo ba, im aket masi tam am naduw
amkim so kei naduwe tam Akayam Unemin ban
imin asino faleloluwo, kale nadiwo ko.

29 Kale Bailet aka matam_ abiw nadanade
dakadayam, “watawnak ban keidano, kinim bela

dew tadiw.” Yaka nade

30 jka fakadu bakodaw, “aka ban keimin kei-
doma ba nam, watawo kale dew tad dakamoduw
ba” Akiwe,

31 Bailet ayo bakoyam, “kibal dew yak nadiwo
kibilim sawa abem bakosu kuw abo nadiwo, tak-
taka daudino.” Yakane, Yu kayak iyo Bailet bako-
daw, “nuka ban keimin kinim ankabimin bewok
be num weng mit ba.” Kalesiw.

32 Kale bemi kanodawsiw be Yesus alam weng
bako kanodin fikalandmin uyo kanodokabino,
kalesa uyo matam dam keiduko kaleyo ko.

33 Bailet aka alo asiki tam am dukum nadanade
Yesus gan dadawa, tam una ddkadalaw, “kaba Yu
kayak im kamokime?” Akane,

34 Yesus asik yan ki bakodaw, “kaba kanodin
weng dakadanabaw bo kalam aket tei dakadalaw
bade kinim kukum ita nam sung bo bakokam-
siwe?” Akane,

35 Bailet fakadu bakodaw, “kam aket naka Yu
kayake? Ba! Kalam kinim so bokal kayak as fakiw

dakadawin kinim so ilita kamadew tad danamiw.
Kale kaba yakndmin ban uta keibaw?” Akane,

36 Yesus bako, “nam kasdk gu be bakan dim
kadakale, nalam kasak gu uyo kadakal nam, nalam
wok fakudin kinim iyo nam guew dudu na-
madaliw yak Yu kayak sikal ban dim abomino kale
gelei ginanongin, kata nam kasak gu be ukul kalo
anang mak bu kayo ko.” Akeisa.

37 Kale Bailet bakodaw nadale, “kaba Kamokim
namti, kawtane?” Akane, Yesus fakadu bakodaw,
“kaba Kamokim nakaw uyo dam weng afan bako-
daw. Kale naka buta kanodono, kale tad bakan
kadak namusu. Kale beta kanodino afan weng
bakamin uyo matam misunuko kale tasi, kale kan
kinim ata afan weng bakamin umino keibe namti,
aka nam weng kidinamaba.” Akane,

38 Bailet dakadalaw, “wataw weng uta afane?”
Kalbane, beta Bailet ayo asiki tam abiw kal
nadale, Yu kayak bakoyam, “naka am ban keimin
mak utam nadino masi, sok gei daudokabi ba.

39 Kale bo kibilim kukuw kanamin uyo itol
makuw makuw uyo Akayam Unemin ban imin
wanin atan kawakal sok gei tabesiw kinim makuw
tala dabadali yak kilim teng dim abe abeyabiw.
Kale kim aket Yu kayak imi kamokim ata min tala
dabadali yak kilim teng dim abake?” Kalane,

40 jka weng ngadak faku dau bakodaw, “ata ba,

num aket Badabas ata.” Kalesiw. Kale Badabas be
gawman ilik ilokya bom yakot wan bom nadane

ginin kinim ata ko.

19

Bailet bako nada Yesus as dim sil bikidino kalesa

uta ko.
1Kale nadane Bailet ayo Yesus dabaddyama yak
un tabudin ilim teng dim abane, dew tam malang

dabudu butut butut si dau nadiwe
2 baing manil mak falal si kudew yak gebom

kidis kudak tadelaw nadiwe ilim kimis makol kal
taw, beta mikidaw nadiwade

3 jka tam atam atam bom asiki bakodaw, “Yu
kayak Kamokim kai, kawta kal badaw kate, ak
bom nadiwe,” kulfom kibi binadaw bidiwe,

4 alo Bailet ayo matam abiw dal nadane Yu
kayak bakoyam, “kalak fen, naka dew matam
abiw dayamongin nami uyo kukuyam, naka am
ban keimin mak utam sok gei daudongin banim,
yakono kali ko.” Yakeisa.

> Kale Yesus matambano kalomo ilim makol
namodin so baing falalin manil so mikidawiw

matam tadane, Bailet ayo bakoyam, “kinim ade
bela ka!” Yak badane,

6 bokal kayak as fakiw dakddawin kinim so ilim
un tabudin kinim so iyo weng dukum kuw bako-
daw, “anak as dim dadino, anak as dim dadino,”
kalsiw, kata Bailet weng fakadu bakoyam, “kilim
aket dew yak as dim sil biki daudokabiw, kata
naka am ban keimin mak utam nadino masi, naka
sok gei daudokabi ba.” Yakeisa ko.

7 Kale Yu kayak iyo fakadu bakodaw, “nuka
sawa so ade sawa uyo bako, ‘aka fikalako’ kalesu,
be watawo kaleyo b4, aka bako nada, ‘nata Got
Min, kai; kalanusa.” Kalesiw.

8Kale Bailet aka weng be kidinadanade aka atin
fingan si nadane

9tam gawman am nada Yesus bakodaw, “kaba
yakalo tasaw?” Aka, kata Yesus ayo weng atung

mak fakadu bakodawongin banim keidane,

10 Bailet ayo bakodaw, “kaba nam weng yan
kinamomi bayo kalbawe? Kaba fukan d4, aka ken
kitidim so kale ken aka nam kal ged monamongin
so ade namaddala namadew yak as dim sil biki
namudoliw so. Kalbawe?” akane,

11Yesus fakadu bakodaw, “kam kitid uyo maek
nam malenamomu banim, 4 bede Got alata ki-
tid kukamano kuw kala. Kaleyo mew kinim na-

madew tad kam dim tadba kinim be atin ban
keimin fatom amsun gei dausa. Kata kam ban

keimin bo katiw.” Akane,

12 Bailet aka weng bela kidi aket tet dau Yesus
adut bodawono kala, kata Yu kayak iyo ngadak
ngadakin kuw kei bom nadiwe bakodaw, “kata
kaba kinim belami adut bodawaw unokaba, kaba
Udom kamokim gebom Sisa am wok ken fakudu-
law banim. Kan kinim ata bako, ‘naso kamokim,’
kala namti, Sisa ami wasi keidawa.” Kalsiw kala.

13 Kale Bailet ilim weng bakodiw ki kale nadane
Yesus ayo dew matam abiw nadane Bailet aka
dak tum kak dim Adameik weng Gabata kalbiw
taktakin abin abem kal dak teina ko.

14 Kale atan tad mew gubidim bikida mewso
Akayam Unemin ban imin wanin tum as
fakamumo, kale mewso keidane, Bailet ayo Yu
kayak bakoyam, “kala kim kamokim ade bela ka.”
Yakeisa.

15 Kata ika weng Kkitid kuw gan dadaw, “dew
unalo! Dew unalo! Dew yak anak as dim dadino!”
Kalaniwe, Bailet ddkaddyam, “kiba naka ken kim
kamokim ayo dew yak anak as dim dddomino, bak-
abiwe?” Yakane, bokal kayak as fakiw dakadawin

kinim iyo bako nadiw, “num Kamokim so b4, Sisa
alafin num Kamokim ka.” Akiwe,

16 beta afan Bailet ayo Yesus dabaddyama, yak
ilim sikal dim aba, as dim sil biki daudino, kale
dauyamsa ko.

Yesus anak as dim ddkamin umi sung uta ko.

17Kale un tabudin kinim iyo Yesus alam as daw-
ing ddkamin as kudawiw kudewane, ika dumodiw
uniw ki un bi tam mukkun kinim gebom kun taw
kiksisu umi win takumam amgu kinim gebom
wakeisiw. Alo Adameik kayak imi weng utane
Golgata wakbiw, kal unsiw.

18 Kale kabadakal, as dim sil biki dausiw ade
asino be kinim alew as dim sil biki imusiw mak be
awano dawti, mak be miskuno dawti au nadiwade
Yesus ata iwyak dawti ausiw.

19 Kale Bailet weng dauyama fut dok as kom
dim godu dew yak as dawing ddkamin dim bikisiw
uyo kale dokdasiw, YESUS NASADET KAYAKAKA YU
KAYAK KAMOKIM Kale godusa ko.

20 Kale Yu kayak seng seng ika fut be kimsiw,
be watawo kaleyo b4, Yesus ami anak as dim sil
bikisiw uyo abiw dukum mewso kale fut dokasiw
uyo Adameik kayak im weng so Latin kayak im
weng so Gadik kayak im weng so uta godusiw ko.

21 Kale Yu kayak imi bokal kayak as fakiw
dakadawin kinim iyo Bailet kanada bom bakodaw,
“kaba as kom dim weng, ‘Yesus Nasadet kayak
aka yu kayak Kamokin, kala kalebaw be b4, be
aka alata ‘naka Yu kayak Kamokim’kai kalanusa.”
Kaliwe,



Yon 19:22 xcvii Yon 19:28

22 Bailet asik fakadu bakoyam, “naka yaknamin
weng mak godu dokadi namti, be ulum kano bok-
abu.”

23 Kale un tabudin kinim ika Yesus sil biki
nadiwe ika am lim uyo falu taktaku gu alalew kei

kuti nadiwe gelei kinim makuw makuw fakuda
fakuda keimsiw. Kata kidinam ilim makuw bu
kudasiw, be ilim kidel, katam so kadako so makuw
keidawsiw, ilim but kukum dok doku bakimin b4,

24 kayo ika bakodawa bakodawa bom bako,
“ilim bela fengelin ba, kata nuka sung gine
naduwo kan ata win keida namti, ata kudulak
kala. Kale kanamsiw. Kale kanosiw be Got
godin weng uyo matam dam keisu uyo bako, “ika

nam ilim gele dau ilimi kei nadiwade nalam ilim
mak ika sung gine, kan ata win keida namti,
ata kudusa.” Kalesu kayo un tabudin kinim iyo
kanamsiw ko.

25 Kale Yesus ami anak as dim dabiw mewso
be alam akun Madiya so alam auokneng Madiya,

Kalobas ami kadel so alo Madiya mak Makdala
abiw kayak so ika tod bidiw,

26kale Yesus ayo alam akun utam kalomo, alam
weng kidimin kinim aket kudawsa ayo akun so

tod be ka. Kale nadane akun bakomam “kulum
min ade kabe ka.”

27 Kale nadane alo weng kidimin kinim bako-
daw, “uka kabalam kakun ka.” Akane, kawakal
weng kidimin kinim ayo umadew tam alam am
biyamsa ko.

Yesus fikalesa umi sung uta ko.

28 Kale yanol Yesus ayo alam kal keidomo,
kukuw adikum uyo kanodu ka. Kale nadane am

aket Got godin weng bakosu uyo matam dam kei-
duk, kale nadane bako, “naka wok tew keinama.”
Kalesa.

29 Kale ket mak wain wok kuok so be. Kale ika
abum kudak wok ka bi nadiwe as gang anggilil

dim kutow tade nadiwe kufo kudew tam Yesus
bon tem tadelawiw

30 ade wain wok utam nadane bako, “kikiw
wakadali” Kalbane gebom wakaddala tuw tem una
mam dakat fikalesa ko.

31 Kale kamane be ufek ufek kidel dawti sin
matam ukul Finuyamin atan makik mak danamin

umi atan. Kale Yu kayak iyo Bailet dakadalaw,
“un tabudin kinim au yakawo, ika kinim yanak
as dim dabiw im kun uyo fakel fakel imu nadiwo
im atukul uyo im kan kei imadew madak dadino.”
kalesiw be watawo kaleyo b4, im aket atukul uyo
kano kudaluw as dawing dakamin dim kudaliw, sin
Finuyamin atan teinodiw ba kala, kale nadiwo ko.

32 Kale un tabudin kinim iyo tad nadiwe kinim
alew Yesus so yanak as dim sil bikibiw, isik kun
lukel dauyamsiw.

33Kataikatad Yesus atane atamomo fikaleba ka.
Kale nadiwe ika kun lukel daudawongin banim,

keidawsiw.
34Kata un tabudin kinim mak tabedom un dew
yak Yesus wol falifalibu biktidawano wabising

kaim so wok so fokada madak bakan abesa ko.
35 Kale kinim atamsa kinim ata kin walasa ade
am kin walamin uyo atin afan kale aka alam kal

dam weng afan bakosa. Kale nadane aka kin
wala bakoyamino, kata kiba kiwso aket kudaw-
ino, kalesa.

36 Kale ufek ufek be kanodano, kata Got godin
weng bakosu uyo matam dam keiduko kalesu uyo

bako, “ika am kun mak lukel kudawokabiw ba.”
Kalesu ade.
37 alo Got godin weng mak uyo bako, “ika kinim

un bino daubiw ayo atamokabiw.” Kalesu.

Yesus fikala tum tem dausiw umi sung uta ko.

38 Kanodiwade, Adamatiya abiw kinim, am win
Yosew aka Bailet ddkadalaw, “Yesus atukul uyo
kudulono.” Kalesa. Kale Yosew aka Yesus weng
kidimin kinim, kata Yu kayak itam fingan da
nadano kayo iwal leiw yak Bailet weng bon tem

kuw ddkada nadane tad fom atukul kudusa.
39 Kale aka Nikkoddimas suwayo midiliw tam

Yesus atamsa. Kinim aso alew unsiw. Kale ika
kuok tabesa fiw kidel kunin win mud kalbiw so
alo kalbiw so wandakela dew tadba um idum seng

uyo deng mak alo bako fet kal (34) kilogadem
ulutaw ko.
40 Kale kinim alew iyo Yesus ami atukul uyo fiw

kidel kunin kal binodaw nadiwe ilim kal kal kudu
falal si ge dew unsiw. Be Yu kayak ilim fom kuamin

kukuw kanamin kayo kanodawsiw ko.

41 Kale Yesus sil biki dausiw bakan mewso be
binaliw mak, kale binaliw be tum tem alokso kinim
mak daudongin danim.

42 Kabaddkal Yesus dausiw, be watawo kaleyo
b4, Yu kayak im ufek ufek mikil kei bi sin matam
Finuyadmin atan makik teindmin mewso keidune,
tum tem ukul mewso kayo kal dausiw ko.

20

Tum tem bdn kuw keisa umi sung uta ko.

1Kale kamakikiw am ddndmin wik kabadak am
fat kalongin danim kutim midiliw Madiya Mak-

dala abiw wanang, uka yak tum tem audomo, tum
tem awsom yal tum atisidiw uyo budun budun
sakabe bu ka.

2 Kale nadunade wabading ulum kim dim
biyaku tad Saimon Bita so weng kidimin kinim

mak Yesus alam aket kudawsa kinim aso
bakoyam, “kiba Kamokim ade tum tem daw

kan kei dew unsidiw be num kal banim, yakal
dawtisidiwe?” Yakune,

3 Bita so weng kidimin kinim mak so alew isik
fom gu dim uniw.

4Kale alew biyaku unom nadiwe weng kidimin
kinim mak asik Bita akadaw yak tum tem nadane

5 kadadk fenomo, ilim kal kimis kuw budu
utamsa, kata tam tum tem unongin danim.

6Kale beta Saimon Bita dawo yanol dabada tada
ayo tad abe nadane tam tum tem kalomo ilim
kimis be utamomo, ilim mak

7alam gebom falal dausiw ilim kal so be kalomo,
ukul fakel kidel takas yak ban kukum teinbu ka.

8 Kale beta weng kidimin kinim mak alasik tad
tum tem tada ayo alaso wakas tam kidin tem utam

nadane aket afan kalesa.
9Got godin weng uyo bako nadu, Yesus be fikale,

tala tabokabano, kalesu uyo ika kidela finang da,
kal keidongin dakosiw.

Yesus misuna Madiya atamsu umi sung uta ko.

10 Kale weng kidimin kinim iyo kuda asiki ilim
am uniw.

11 Kata Madiya utane, tum tem mewso abiw tod

bom amansu. Kale uka aman bom nadune tum
tem kaddak fenomo,
12 ensel alew mak ika lim namal mikibiwo,
%((a%(omo ika Yesus atukul kutisidiw kal bidiw ka.
akune,

13 jka dakada bakomam, “wanang, kuba wataw
kalan amanbawe?” Wakiwe, uka bakoyam, “nam
Kamokim dew unbiw ade im dawtibiw, be nam
kal banim,”

14 kalanom naduno, fal maek dusikidomu,
Yesus ayo tod be ka. Akeisu, kata uka Yesus bano,
akeisu.

15 Kale aka bakomam, “wanang kuba, wataw
kalan amanbawe? Kuba, kan atamono, fenbawe?”
Wakane, um aket bo, aka bindliw kin moyamin
kinim, memak kala. Kale naduno bakodaw,
“kinim kaba, kawta dew unbaw namti, kal
dawtibino nakawo yak dew tadono.” Aku nade

16 Yesus asik bakomam, “Madiya.” Wakane, uka
dumade atam nadune aket dakat, kale aman bat-
bat bom, Adameik weng bakodaw, “Adabonai.”
Akeisu, umi weng mit uyo, “Kukumin Kkinim
kaba.” Akeisu.

17 Kata Yesus weng bakomam, “namadew
fakanin ba, watawo kaleyo b4, naka Natim atamin
dakobi, kanamin dako namada nadawo yak nam
nikil itam bakoyam, ‘naka Natim finang unono,
kanabi ade kim Kalaw so nam Got so kim Got so
finang unokabi kala.” ” Waka nade

18 Makdala abiw kayak wanang Madiya uyo
weng bakomama, be dew tad weng kidimin
kinim bakoyam, “naka Kamokim atami, weng
bela bakonama, dew tadi.” Kalesu.

Weng kidimin kinim Yesus misuna atamsiw
sung uta ko.

19 Kale kamakikiw am ddndmin wik kuinan tad
bada weng kidimin kinim ika tada tada au dutam
am d4, Yu kayak itam fingan da, am fal kawkaw
ned dabada teiniwe, Yesus tad im iwyak tem tod
bakoyam, “aket dakbudin uyo kiwso badano.”

Yakei nadane
20 gka alam teng so madan so kukuyam badane,

weng kidimin kinim iyo Kamokim atam nadiwe
aket kalfalin seng kudusiw.

21 Kale Yesus ayol alo bakoyam, “aket dak-
buyamin uyo kiwso buduno, Natim namadala tasi,

ulutaw kiba imadali unokabiw.”
22 Kalbane, aka mam fu dok moyam nadane

bakoyam, “Abem Sinik ayo dabulin kala.

23 Kiba kan kinim am ban keimin lukuwa
kudalawokabiw, beta Got akal am ban keimin uyo

lukuwd kudalawokaba. Kata kiba am ban keimin
lukuwa kudalawongin banim namti, Got akal

am ban keimin uyo lukuw kadalawoma banim.”
Yakeisa ko.

Tomas Yesus misuna atamsa umi sung uta ko.

24 Yesus ayo kinim kilung kal walusa itamono
tase, kata walu dausa kinim mak Tomas awang
man aka aso teinongin danim.

25 Kale weng kidimin kinim ika weng dew yak
bakodaw, “nuka Kamokim atabuw.” Kaliwe,
Tomas ayo bako, “naka nalata kuw teng nil am-
luk atam nadinade nam sikal dew yak am nil
gu malelaw nadinade nam sikal am madan un
binosidiw gu uyo malelaw, au nadino kuw, naka
afano kalokabi.” Yakeisa.

26 Kale wik mak banimane, yanol weng kidimin
kinim ika alo am dutam dadiw, Tomas alaso am
tam una, awsom fal kawkaw ned dabadaliwe, yal
lei adikum bakidiw, kata Yesus aka tad im iwyak
tem tod nadale alo bako, “aket dakbudin uyo ki-

wso badano.” _
27Yakei nadale Tomas bakodaw, “kam sikal uyo

kudew tad nam teng nil gu kuti utam nadawe
madan un gu malemam keidalo. Kaba atam
nadaw aket bayo kalin ba, kata aket kunamalo.”
Akane,

28 Tomas bakodaw, “ayi kaba, nalam Kamokim
ade nalam Got bo!” Akane,

29 Yesus ayo bakodaw, “kaba natamaw kayo
aket kunamaw. Kata kan ata natamongin danim,
aket kunama namti, aka daw kinim dadi am aket
kalfalin uyo atin seng keidokaba.”

30 Kale Yesus aka am weng kidimin kinim
im kin dim kal kukuw makik makik seng seng
uyo kanamsa, kata bu buk tem kaek godulongin

danim.

31 Kata madik kuw godusi uta utam aket fukan
dadomo, Yesus aka Got Walusa Kinim ade Got ami
Min kale aket afan kalokabiw, beta kiba ken sun
biyadmin uyo kudulokabiw ko.

21

Weng kidimin kinim fet kal Yesus misuna atam-
Siw sung uta ko.
1Kale yanol beta Yesus asiki alam weng kidimin

kinim dim misunsa ayo Taibidias wok mik dukum
kal misunsa. Kale kabadakal ami sung kanosa uyo

2Saimon Bita so Tomas awang man so Nataniel
Keina abiw Galili bakan kayak so Sebeddi ami
muduw alew keidiwade weng kidimin kinim alew
mak keidiw iyo adikum makuw tubudusiw.

3 Kale Saimon Bita aka bakoyam, “naka takam
tein uni.” Kala nade ika bakodaw, “nuluso makuw
kawso takam tein unumo.” Kale nikil yak kunu
tem tein bom takan tein kabisiw, kata bemi midiliw
kabadak ayo takam mak kudulongin danim.

4 Kale kutim midiliw Yesus aka wok dul dim
tod bada, weng kidimin kinim, ika be Yesus bano

kalesiw.
> Aka gan ddyam, “lonal kiba, takam so budumu-

biwe?” Yakane, ika bakodaw, “bano,” kaliwe,

6 aka bakoyam, “kim weik men dukum uyo
kunu miskuno kal kudak di nadiwo takam mak
kudulino.” Yaka nade afan ika kudak didiwe,
takam seng seng tade tow weik men dukum
weina. Kale gadel tabe dafodoliw banim.

7 Kale beta weng kidimin kinim Yesus aket ku-
dawsa kinim ayo Bita bakodaw, “Kamokim alata
ka!” Akane, Bita ayo kanodin weng be kidi nadale
ilim gulu kutiba uyo falfal dau miki nadale yod
dak wok dang abesa.

8 Kale weng kidimin kinim madik ika kunu
dim takam weik men weinu uyo gidi gidi kudew,
Bita yan abo maek tadiw, kata kun tada wok dul
badang tada iw be wok ami kimis be 90 mita taw

kanabiw.
9Kale ika maek wok badang wok ningning dim

nadiwe as mak kainubano kalomo, weing gum
dim be takam so budet so kuw bu ka. Kaliwe,

10 Yesus ayo bakoyam, “kibilim takam kamane
buduliw uyo madik mak kudew tadino.” Yakane,

11 Saimon Bita ayo kunu dim tam be, dak takam
men gidi gidi kudew wok dul dim tasa. Kale takam

amsun amsun tade tow weik men unsiw bidi 153
kal, kata seng seng be weik men badal tabongin

banim.

12Kale Yesus ayo bakoyam, “kala, tadiwo, kutim
iminwaneyono.” Yakane, weng kidimin kinim iyo
mak dakadd, kaba kan kawtane? Akongin banim,
be watawo kaleyo b4, ika ilim kal aka Kamokim
alata ka. Kale aket fukan dasiw kayo kale.

13 Yesus ayo tad budet geleyam nadane takam
ukul geleyamsa kala.

14 Kale Yesus ayo yanol fom lung kuda tala
tabe nadane misuna alam weng kidimin Kkinim
atamamsiw be. Beta alewbino keisa.

Yesus so Bita so alew weng bakodawa bako-
dawasiw uta ko.

15 Kale ika wane nadiwe Yesus ayo Saimon Bita
bakodaw, “Yon min, Saimon kaba, atin afan nam
aket kukdnamin uta atin seng kei kakanum kasal
im aket kukayamin uyo akamam sune?” Akane,
aka bakodaw, “au, Kamokim kalam kal, naka
kalfalkamali.” Akane, Yesus ayo bakodaw, “nam
sivxésiw man kin mo bom wanin akiwalo.” Aka
nade

16 alo Yesus ayo asiki bakodaw, “Yon, min Sai-
mon kaba, atin afan aket kunamsawe?” AKkane,
Bita ayo fakadu bakodaw, “au Kamokim, kalam
kal naka kalfalkamali.” Akane, alo Yesus ayo
bakodaw, “nam siwsiw kin mo bom wanin aki-
walo.” Akeisa.

17 Kale Yesus ayo bid alewbino mo Bita bako-
daw, “Yon min, Saimon kaba, kalfalnabawe?”
Kalane, aka bakodaw, “Kamokim adikum ufek

ufek bo kalam kal kayo naka kabalam kal, naka
kalfalkabi.” Akane, Yesus bakodaw, “nam siwsiw
kin mo bom wanin akiwalo.” Akeisa ko.

18 Alo Yesus bako, “naka atin afan bakakabi,
kaba man kuet kamakikiw badaw, bo kabalata
ilim miki bom nadawe yaknang unono kalolaw
uyo kabal kamokabaw. Kata kaba faselokabaw, bo
kinim madik ita ilim mikikam bom nadiwe teng
sok gei kamadew yaknang unono kanabaw bauyo

kamadew dolok mo kdmokabiw.” o
19 Yesus weng bela kale bakosa, umi mit uyo

yanol Bita alam kano fikale, Got win kufodawok-
aba uta kale. Yesus ayo Bita bakodaw, “nam yan
abo” Akeisa ko.

20 Kale Bita ayo dumade nadanade atamomo,
weng kidimin kinim mak Yesus aket kudawsa ayo
im yan abo tadba. Be ata kamakikiw Akayam
Unemin ban imin wananom nadiw Yesus dim tud
unom bakodaw, ‘kan ata wasi gi dauyamokaba.’
Akeisa kinim ata kale.

1 Bita ayo atam nadane aka ddkadalaw,
“Kamokim kaba, mew kinim akade?” Akane,
22Yesus fakadu Bita bakodaw, “kaba naka bako,
aka kanom kaunsin sada si naka asiki tadon
kalomibo nalam aket ka. Kale bo kam san ba. Kale
kaba nam yan ki abodal kala.” Akeisa.

23 Kaleyo Yesus nikil fikil iyo kalo gedul weng
be bakodawa bakodawa bom nadiwe bako, “Yesus
weng kidimin kinim makuw aka fikalokaba bano.”
Kalsiw. Kata Yesus aka afan aka fikalokaba bano
kalesa ba. Akade, mada bako, “aka kanom kaun-
sin sada si naka asiki tadon kalomi bo nalam aket
ka. Kale bo kam san ba.” Akeisa uta ko.

24 Kale Yesus ami kanodin weng bakodawsa, be
weng kidimin kinim mak alata kin wala nadane



Yon 21:25 cvii Yon 21:25

ufek ufek alata utam nadane buk belami tem go-
dusa, kayo nulum kal am kin walamin weng uyo

atin afan.
25 Kale Yesus aka ufek ufek malow seng seng

kanamsa, kata adikum bo godusa ba, alo bo
kanom godulon kalesa nam, mew anang bakan

kuw tabodu, bo buk ki kabi weina wasik so kei-
dongino ko.

